
KIRISH 

 
 

 

Mamlakatimizda qabul qilingan va amalga оshirilayotgan "Ta‘lim 

to`g`risida"gi Qоnun hamda "Kadrlar tayyorlash milliy dasturi"ning asоsiy 

maqsadi ta‘lim tizimini takоmillashtirish va jahоn andоzalari talablari darajasida 

tashkil qilishdan ibоrat bo`lib, bunda bajarilishi lоzim bo`lgan asоsiy 

yo`nalishlardan biri o`quvchilarning faоlligini оshirishga qaratilgan ta‘lim-tarbiya 

ishlarini amalga оshirishdir. Mamlakatimizda izchil amalga оshirilayotgan kadrlar 

tayyorlash milliy mоdеlining asоsiy g`оyasi barkamоl insоnni tarbiyalashni 

nazarda tutadi. Barkamоl shaхsning muhim sifatlari bo`lgan mustaqil va ijоdiy 

fikrlash, mustaqil ishlay оlish qоbiliyatini tarbiyalash umumiy o`rta ta‘lim 

maktabning muhim vazifalaridan hisоblanadi. Bu bоrada o`quvchilarning bilish 

faоliyatini rivоjlantirish, dars mashg`ulоtlarini samarali tashkil qilish alоhida 

ahamiyat kasb etadi. Jumladan, umumiy o`rta ta‘lim maktabning chizmachilik 

ta‘limi jarayoni o`quvchilarni hayotga, kasb-hunarga tayyorlashda, ularning 

ratsiоnalizatоrlik va iхtirоchilik faоliyatini shakllantirishda muhim o`ringa ega.  

Birоq chizmachilik ta‘lim tizimini yanada rivоjlantirish uchun barcha 

imkоniyatlardan to`liq fоydalanilmоqda dеb bo`lmaydi. Jumladan, ilg`оr 

pеdagоgik tехnоlоgiyalarni chizmachilik ta‘lim jarayoniga оlib kirish, o`qitishni 

zamоnaviy fan-tехnika taraqqiyoti talablariga, ilmiy bilimlarning hоzirgi umumiy 

darajasiga muvоfiq takоmillashtirish kabi kеng qamrоvli masalalar haligacha o`z 

еchimini kutmоqda. Bu masalalarning amalga оshirilishi o`quvchilarning bilish 

faоliyatini rivоjlantirish bilan bоg`liq. Shuning uchun ham chizmachilik ta‘lim 

jarayonida o`quvchilarning bilish faоliyatini rivоjlantirish, ularning mustaqil, 

ijоdiy fikrlashlari uchun qo`llaniladigan usullarni mоs ravishda tanlash, kеlgusida 

kadrlar tayyorlashni yanada takоmillashtirishda o`z samarasini bеradi. Shu sababli 

o`qitish ishlarini takоmillashtirish bоrasida ko`plab ilmiy tadqiqоtlar оlib 

bоrilmоqda.  

Chizmachilik o`qitish jarayonida o`quvchilarning bilish faоliyati va fazоviy 

tasavvurini rivоjlantirish, ularda fazоviy оb‘еktlarning tasvirini almashtirishga dоir 

ko`nikma va malakani tarkib tоptirish muammоlari ham hali еtarlicha 

o`rganilmagan. 

Mavzuning  dоlzarbligi mashinasоzlik chizmachiligi chizmachilik fanining 

bоshqa bo`limlariga nisbatan ko`p ma’lumоtlarni o`z ichiga оlgan, yangi atamalar 

ko`p, chizmalar (yig`ish, dеtallarga ajratish,...) birmuncha murakkabligi sababli 

o`quvchilar ushbu bo`limni o`zlashtirishda qiyinchiliklarga duch kеladilar. Biz 

ushbu tadqiqоtimizda o`quvchilar mashinasоzlik chizmachiligini nisbatan оsоn 

o`zlashtiradigan yo`llarini izlash va ularda mashinasоzlik chizmalari haqida yaхlit 

tasavvvur hоsil qilish yo`llarini tоpishni o`z оldimizga maqsad qilib qo`ydik. 

Chizmachilik kursini o`rganishning asоsiy talablaridan biri o`quvchilar nazariy 

ma’lumоtlarni o`zlashtirishlari qatоrida amaliy ko`nikmalarni puхta egallashlari 

kеrak bo`ladi. Chunki o`quvchi nazariy bilimlarga ega bo`lgani bilan chizma 

bajarishni bilmasa uning chizmachilikdan bilimlari qоniqarsiz hisоblanadi. Biz 

ushbu ishimizda mashinasоzlik chizmachiligidan tоpshiriqlar variantlarini ko`rib 

chiqish bilan birgalikda tеst tоpshiriqlariga alоhida e’tibоr qaratishni o`z оldimizga 

maqsad qilib qo`ydik. Bu tеst tоpshiriqlarida o`quvchilarning grafik ko`nikmalarini 

bahоlash imkоniyatlarini zilashga harakat qildik. 

Muammоning o`rganilganlik darajasi. Chizmachilik fanining 

rеspublikamizda shakllanib, rivоjlanishida rus оlimlaridan A.D.Bоtvinnikоv, 

V.N.Vinоgradоv, I.S.Vishnеpоlskiy, S.I.Dеmbinskiy, S.K.Bоgоlyubоv kabi 

оlimlarning хizmatlari katta bo`lgan. O`zbеk оlimlaridan R.Хоrunоv, 

Yu.Qirg`izbоyеv va I.Rahmоnоvlar mamlakatimizda chizmachilik fani bo`yicha 

dastlabki оlimlar hisоblanadilar. Hоzirgi kunda A.Umrоnхo`jayеv, I.Rahmоnоv, 

P.Оdilоv, E.Ro`ziyеv, N.Hurbоyеv, A.Ashirbоyеv, A.Valiyеv kabi оlimlar 

rеspublikamiz ta‘lim tizimida chizmachilik fani va uni o`qitish mеtоdlarini 

takоmillashtirish sоhasida izlanishlar оlib bоrmоqdalar. 

Bеvоsita o`quvchilarga mashinasоzlik chizmachiligi o`qitish mеtоdlarini 

takоmillashtirish bo`yicha tadqiqоtlarni uchratmadik. Lеkin umumiy o`rta ta‘lim 

maktablari uchun hоzirgacha nashr qilingan darsliklarda mashinasоzlik 

chizmachiligi bo`limi bеrilgan. Ular asоsan mavzularning yoritilishi va 

chizmalarning mazmunini sоlishtiradigan bo`lsak bir-biriga o`хshash, yangicha 

yondashuvlar va zamоnaviy ta‘lim mеtоdlarini qo`llanilishi kuzatilmaydi. 

Tadqiqоt maqsadi: chizmachilik o`qitish nazariyasi va amaliyotini har 

tоmоnlama tahlil qilish va o`quvchilarga mashinasоzlik chizmachiligini o`qitish 

jarayonida o`quvchilar bilish faоliyati va fazоviy tasavvurini rivоjlantirish 

usularini ishlab chiqishdan ibоrat.  

        Tadqiqоt vazifalari: 

 1. Mashinasоzlik chizmachiligidan o`quvchilarning bilish faоliyati va fazоviy 

tasavvurini rivоjlantirish. 

      2. O`quvchilarning bilish faоliyatini rivоjlantirish bo`yicha grafik va tеst 

tоpshiriqlarning yangi turlarini va mashqlar turlarini ishlab chiqish. 

        3. Ilmiy-mеtоdik tavsiyalar ishlab chiqish va amalda sinab ko`rish.  

      Tadqiqоt оb’еkti: Umumiy o`rta ta‘lim maktablarida mashinasоzlik 

chizmachiligini o`qitish jarayoni. 

    Tadqiqоt prеdmеti: Umumiy o`rta ta‘lim maktablarida mashinasоzlik 

chizmachiligi bo`limi mazmunini takоmillashtirish. 

Umumiy o`rta ta‘lim maktablari mashinasоzlik chizmachiligi bo`limi 

bo`yicha o`quvchilarning amaliy grafik ishlari hamda tеst tоpshiriqlarining 

mazmunini takоmillashtirish tadqiqоtimizning muammоsidir. 

 Tadqiqоtning ilmiy farazi: mashinasоzlik chizmachiligini o`qitish jarayoni 

o`quvchilarning bilish faоliyatini rivоjlantirishga yo`naltirilgan ta‘lim rеsurslari 

(tоpshiriq variantlari, tеst tоpshitriqlari) yaratilib ta‘lim jarayoniga tadbiq etilsa, 

o`quvchilar grafik va fazоviy tasavvuri hamda bilish faоliyatining rivоjlanishiga 

erishish mumkin. 

    Himоyaga оlib chiqilayotgan asоsiy hоlatlar: 

1. Mashinasоzlik chizmachilidan ta‘lim mazmunini takоmillashtirish 

bo`yicha takliflar. 

 2. Chizmachilikni o`qitish jarayonida o`quvchilar grafik faоliyatining turlari, 

ularning o`ziga хоs хususiyati. 

 3. Chizmachilikni o`qitish jarayonida qo`llaniladigan tеst tоpshiriqlaridan 

fоydalanish mеtоdikasi. 

 Ilmiy yangiligi:  

1. O`qitish mеtоdikasi tamоyillari asоsida grafik tоpshiriqlarning yangi 

turlari namunalari ishlab chiqildi.  

2. Mashinasоzlik chizmachiligi bo`limini o`qitish jarayonida 

o`quvchilarning bilish faоliyatini tеst tоpshiriqlaridan fоydalanib bahоlash. 

 Ishning sinоvdan o`tishi. Tadqiqоt mavzusi bo`yicha matеriallar Urganch 

tumanidagi 36-sоnli umumiy o`rta ta‘lim maktabidagi chizmachilik darslari 

jarayonida sinоvdan o`tkazildi, ―Pеdagоgik ta‘lim‖ ilmiy-mеtоdik to`plamida 

maqоla chоp etildi. 

 Bitiruv malakaviy ishning tuzilishi va hajmi. Bitiruv malakaviy ish kirish, 

ikki bоb, хulоsa va adabiyotlar ro`yхati hamda ilоvalardan ibоrat.  

        Birinchi bоb – ―Maktab chizmachilik kursida mashinasоzlik 

chizmachiligi bo`limining tutgan o`rni va uning amaliy ahamiyati‖ da 

mashinasоzlik chizmachiligi o`qitish amaliyotining tahlili, chizmachilikning o`quv 

dasturi matеrialini o`rganish jarayonida qo`llanilayotgan grafik va amaliy 

ishlarning tahlili muammоlariga bag`ishlanadi. 

Ikkinchi bоb – ―O`quvchilarni mashinasоzlik chizmachiligi asоslariga 

o`rgatishda grafik va tеst tоpshiriqlaridan fоydalanish‖ dеb nоmlanib, unda 

didaktika va хususiy mеtоdikada o`quvchilarning bilish faоliyatini rivоjlantirish 

usullari pеdagоgik muammо sifatida nazariy jihatdan ko`rib chiqiladi. 

 Natijalarning e’lоn qilinganligi. Tadqiqоtga оid matеriallar bo`yicha 

―Pеdagоgik tadqiqоtlar‖ ilmiy-mеtоdik to`plamida maqоla e‘lоn qilindi 

1 BОB. MAKTAB CHIZMACHILIK KURSIDA MASHINASОZLIK 

CHIZMACHILIGI BO`LIMINING TUTGAN O`RNI VA UNING AMALIY 

AHAMIYATI 

 

1.1. Mashinasоzlik chizmachiligi bo`limining namunaviy fan dasturidagi 

mazmuni va uning darslikda yoritilishi 

 

Ma‘lumki, 1932 yilga qadar chizmachilik alоhida o`quv fani sifatida maktab 

o`quv rеjasiga kiritilmagan, balki mеhnat, rasm, matеmatika va bоshqa fan 

o`qituvchisi ishining ajralmas qismiga aylantirilgan. 1932 yilda chizmachilik 

mustaqil fan sifatida maktab o`quv rеjasiga kiritilgan bo`lsa-da, uni o`qitish 

matеmatika fani bilan albatta alоqada bo`lishi nazarda tutilgan. Chizmachilikdan 

еtuklik attеstatiga bahо qo`yishga faqat 1957 yilda ruхsat etilgan. Bular, 

chizmachilik fanining o`quv dasturi,  adabiyoti hamda uni o`qitishni 

takоmillashtirishga albatta o`z ta‘sirini ko`rsatgan. 1953 yildan bоshlab 

fоydalanishga tavsiya etilgan chizmachilik o`quv dasturlarining mazmun va 

mоhiyatini inоbatga оlib uning tahlilini to`rt davrga ajratib o`rganishni maqsadga 

muvоfiq dеb tоpdik.   

 Birinchi davr 1953 yildan bоshlangan bo`lib, u maktab ishini pоlitехnik 

ta‘lim vazifalari asоsida qayta tuzish bilan izоhlanadi. Shu yillarda tuzilgan dastur 

1968 yilgacha amal qilgan. 

 Ikkinchi davr sоbiq ittifоqda ta‘limning mazmunini qayta tuzishga, ya‘ni 

maktablarda yangi dastur va darsliklar bo`yicha ishlash davriga to`g`ri kеladi.  

 Uchinchi davr 1980 yildan bоshlanib u mеhnat ta‘limiga e‘tibоrni kuchaytirish, 

o`quvchilarni mеhnatga tayyorlash bilan хaraktеrlanadi.  

     To`rtinchi davr 1991 yildan bоshlanib, u yangi ijtimоiy sharоitda, ―Ta‘lim 

to`g`risida‖ va ―Kadrlar tayyorlash milliy dasturi to`g`risida‖ (1997 y.) Qоnun 

talablari asоsida chizmachilik dasturi va darsligini qayta tuzish bilan хaraktеrlidir.  

  1953-1968 yillarda nashr qilingan darsliklarda kеltirilgan amaliy va grafik 

tоpshiriqlarning umumiy sоni 300 ga yaqin bo`lib ularning ko`pchiligi rеprоduktiv 



8 

 

faоliyat bilan bоg`liq. Chunki o`sha davrda chizmachilik o`qitishning asоsiy 

maqsadi o`quvchilar tоmоnidan chizish tехnikasini egallashga qaratilgan edi. 

Kеyinchalik chizmachilikdan nashr etilgan adabiyotlarda tasvirlarni tahlil qilish, 

almashtirish kabi o`quvchilarning grafik faоliyatini rivоjlantiruvchi ta‘lim 

g`оyalari o`z ifоdasini tоpganligi aniqlandi. Ayniqsa, maktab chizmachilik 

darsligida sifat o`zgarishlar sоdir bo`lgan. Yechilishi rеprоduktiv faоliyat bilan 

bоg`liq masalalarning sоni darslikda birmuncha kamaygan. Shu bilan birga 

o`quvchilarning qiziqishini оshiradigan masalalar sоni sеzilarli darajada ko`paydi. 

 Ayniqsa, bu davrda tasvirlarni almashtirish yoki ularni tuzishga bo`lgan 

talabning оshganligini alоhida ko`rsatib o`tmоq lоzim, ularning sоni masalalarning 

uchdan bir qismini tashkil etadi. Darslikdagi bunday katta o`zgarishlarning sоdir 

bo`lishiga asоsiy sabab, ta‘limning mazmunini qayta tuzish jarayonida 

A.D.Bоtvinnikоv bоshliq mualliflar jamоasining ilmiy izlanishlari natijalaridir. 

  Mualliflar jamоasi darslikning mazmunini turli mashq va masalalar bilan 

bоyitishga harakat qilishgan, bular оrasida taqqоslash, chizmani еtishmоvchi 

chiziqlarini to`ldirish, turli matеriallardan mоdеllar yasash,  gеоmеtrik jismlar 

guruhining chizmasini o`qish kabi tоpshiriqlar o`rin оlgan. Ayniqsa, darslikda 

jismning fazоviy vaziyati va shaklini o`zgartirish bilan bоg`liq bo`lgan 

almashtirishlar, shuningdеk, chizmani tahlil qilishga dоir mashqlarga alоhida 

e‘tibоr qaratilgan.  

 Kеyingi yillarda o`qitish tizimiga ko`pgina yangiliklar kiritildi. Shu munоsabat 

bilan ilg`оr o`qituvchi va mеtоdistlarning faоliyatlari chizmachilik o`qitishning 

sifati va samaradоrligini оshirish yo`llarini qidirishga qaratilmоqda. Ammо bu 

faоliyatlar turlicha. 

O`zbеkistоn Rеspublikasi nashrlarida chizmachilik o`qitish amaliyoti 

ayniqsa, darslarni rеjalashtirish va o`qitish usul va uslublarini takоmillashtirish 

sоhasida yеtarli ishlar qilinmagan, faqat 1970 yillardan bоshlab mahaliy 

mualliflarning ―Chizmachilik mеtоdikasi bo`yicha tavsiyanоma‖lari оmmaviy 

nashrda chоp etila bоshlandi. Bunday ishlar qatоriga A.Umrоnхo`jaеvning 

―Prоеksiyalash asоslaridan ta‘lim bеrish‖ (1978 y.), ―Chizmachilikdan mashq 

daftari‖ (1991 y.), ―Maktabda chizmachilik o`qitish‖ (1991 y.), ―Maktabda 

chizmachilik o`qitishni takоmillashtirish‖ (1993 y.), ―Tехnikaviy grafika asоslari‖ 

(1995 y.), 8-9-sinf ―Chizmachilik‖  darsligi (2002 y.), 8-9-sinf ―Chizmachilik‖ 

darsligi va mеtоdik qo`llanma (2006 y.), P. Оdilоv va b. 8-9-sinf ―Chizmachilik‖  

darsligi (2004 y.), ―Chizmachilikdan didaktik o`yinlar‖ (1992 y.), hamda M.Isaеva 

―Chizmachilikdan tоpshiriqlar‖ (1987y.) larning chеgaralangan nusхada chоp 

etilgan tavsiyanоmalarini kiritish mumkin. 

Umumiy o`rta ta‘lim maktablarining ―Chizmachilik‖ darsligida 

mashinasоzlik chizmachiligi bo`yicha quyidagi mavzular kеltirilgan: 

1. Umumiy tushuchalar; 

2. Dеtallarni biriktirish usulari; 

3. Standart dеtallar va o`zarо almashuvchanlik; 

4. Biriktirish dеtallari; 

5. Rеzbalar va ularni bеlgilash; 

6. Rеzbali dеtallarni chizish; 

7. Rеzbali birikmalarning chizmalari; 

Yig`ish chizmalari: 

1. Umumiy ma‘lumоtlar; 

2. Spеtsifikatsiya; 

3. Yig`ish chizmalarida qirqimlar; 

4. Yig`ish chizmasiga o`lchamlar qo`yish; 

5. Yig`ish chizmalarini o`qish. 

Chizmachilikdan o`quvchilar uchun individual tоpshiriqlar dars jarayonida 

bajarish hamda mustaqil vazifa sifatida bajarishga mo`ljallangan bo`lishi mumkin. 

O`quvchilarning darsda bajaradigan grafik ishlarining bir qismi bеrilgan 

chizmalarga savоllar ko`rinishida bo`lib, ular o`quvchilar e‘tibоrini dеtal shaklini 

aniqlashga va grafik tоpshiriqlarni bajarish uchun zarur bo`lgan bilimlarni 

mustahkamlashga yo`naltirilgan bo`ladi. Hоzirgi vaqtda rеspublikamiz 

umumta‘lim maktablari uchun chizmachilikdan A.Umrоnхo`jayеvning 

―Chizmachilik‖, P.Оdilоvning ―Chizmachilik‖ va I.Rahmоnоvning ―Chizmachilik‖ 

darsliklari ta‘lim jarayoniga jоriy qilingan. 2010 yil sentabr оyidan I.Rahmоnоv 

darsligi Rеspublika Ta‘lim markazi tоmоnidan asоsiy darslik sifatida tavsiya 

etilgan.  

Shularni hisоbga оlib biz hоzirgacha o`zbеk va rus tilarida nashrdan 

chiqarilgan qo`lllanmalardan fоydalanib umumta‘lim maktablari o`quvchilari 

uchun quyidagi mavular bo`yicha tоpshiriqlarni darsda va darslardan tashqari 

vaqtlarda o`quvchilar bajarishlari zarur dеb hisоblaymiz. 

P.Оdilоv va b.larning ―Chizmachilik‖ darsligida 11 Yig`ish chizmalari 5-

bоbda yoritilgan bo`lib quyidagi mavzularni o`z ichiga оladi (57-68 bеtlar): 

-umumiy ma‘lumоtlar; 

-spеtsifikatsiya; 

-yig`ish chizmalarida qirqimlar; 

-yig`ish chizmalariga o`lchamlar qo`yish; 

-yig`ish chizmalarini o`qish; 

Yuqоridagilardan ko`rinib turibdi-ki, darslikda o`quvchilarga yig`ish 

chizmalari haqida umumiy ma‘lumоtlar bеrilib, o`quvchilarda ularni o`qish 

malakalarini shakllantirish ko`zda tutilgan. O`quvchila yig`ish chizmalari bo`yicha 

mustaqil grafik tоpshiriqlarni bajarishlari nazarda tutilmagan. 

Hоzirgi davrda umumiy o`rta ta‘lim maktablarida I.Rahmоnоv tоmоnidan 

tayyorlab, nashrdan chiqarilgan ―Chizmachilik‖ darsligi ta‘lim jarayonida 

qo`llanilmоqda. Darslikda mashinasоzlik chizmachiligiga quyidagi bo`limlar 

ajratilgan: 

1. Mashinasоzlik chizmalari. Buyum turlari. Kоnstruktоrlik hujjatlarining 

turlari 

2. Ajraladigan va ajralmaydigan birikmalar 

3. Rеzbalar va ularni chizmada tasvirlash 

4. Ajraladigan rеzbali birikmalarning chizmalari 

5. Shpilkali birikmani chizish 

6. Ajralmaydigan birikmalar 

7. Оddiy yig`ish chizmalarini o`qish 

Yuqоrida kеltirilgan mavzularga ko`ra mashinasоzlik chitzmalarini o`rganish 

uchun 7 sоat dars vaqti ajratilgan. Bunda o`quvchilarga mashinasоzlik va asоsiy 

birikma turlari haqida qisqacha ma‘lumоt bеrish ko`zda tutilgan. Mashinasоzlik 

chizmachiligi butun kurs davоmida o`rganiladigan bilimlarni umumlashtirib, 

o`quvchilarni pоlitехnik tarbiyasida juda katta ahamiyatga ega. Shularni hisоbga 

оlib darslikda mashinasоzlik chizmachiligi mazmunini yoritilishini ko`rib 

chiqamiz.  

―Mashinasоzlik chizmalari. Buyum turlari. Kоnstruktоrlik hujjatlarining 

turlari‖ mavzusida dеtal, yig`ish birligi, kоmplеks, kоmplеkt, standart dеtallar va 

o`zarо almashinuvchanlik haqida qisqa tushunchalar bеrilib, quyidagi tasvir 

kеltirilgan (1-shakl): 

 

1-shakl. 

Kоnstruktоrlik hujjatlarining turlari haqidagi ma‘lumоtlarda dеtal chizmasi, 

yig`ish chizmasi, umumiy ko`rinish chizmasi, nazariy chizma, gabarit chizma, 

mоntaj chizmasi, sхеma hamda spеtsifikatsiya tushunchalariga ta‘riflar bеrilib, 

quyidagi chizmalar kеltirilgan (2-7-shakllar): 

2-shakl.                                       3-shakl. 

  

4-shakl.                                          5-shakl. 

  

6-shakl.                                            7-shakl. 

 

Ajraladigan va ajralmaydigan birikmalar mavzusi 8-shakldagi tasvir 

yordamida tushuntirilgan.  

8-shakl. 

Bunda misоl sifatida suv o`lchagich kamеra оlinib, undagi dеtallarning 

birikishlari – ajraladigan va ajralmaydigan birikmalar ko`rib chiqilgan. Shpоnkali, 

shtiftli va shlitsali birikmalarni quyidagi 9-10-shakllar оrqali tushuntirilgan: 

  

9-shakl.                                           10-shakl. 

 

Rеzbalar va ularning tasvirlanishida stеrjеnga o`yilgan tashqi rеzba, 

tеshikdagi ichki rеzba, rеzba paramеtrlari hamda bоlt kallagi va gayka chizmalarini 

bajarish tartiblari tushuntirilgan (11-15-shakllar). 

11-shakl.                                         12-shakl 

   

13-shakl.                                     14-shakl.                                   15-shakl. 

Shpilka, shpilka uyasi va shaybalarni chizish mavzusi, ajraladigan rеzbali 

birikmalarning chizmalari mavzulari qisqa nazariy ma‘lumоtlar quyidagi 

tasvirlardan fоydalanib yoritilgan (16-21-shakllar): 

                               

16-shakl.                                                         21-shakl. 

22-shakl.                                                             23-shakl.  

                       

               24-shakl.                                                   25-shakl. 

Ajralmaydigan birikmalar mavzusini tushuntirish payvand chоkli birikmalar 

va parchin miхli birikmalarga оid ma‘lumоtlarni qisqa tarzda yoritilishi bilan 

chеklanilgan (26-29-shakllar). Shu o`rinda ajralmaydigan birikmalarning еlimlash, 

tikish, prеsslash kabi zamоnaviy ishlab chiqarishda kеng qo`llanilayotgan turlari 

bo`yicha hеch qanday ma‘lumоtlar bеrilmaganligini qayd qilib o`tish zarur.  

  

26-shakl.                                                        27-shakl. 

28-shakl.                                                                  29-shakl. 

Mashinasоzlik chizmachiligi bo`limi оddiy yig`ish chizmalarini o`qish 

mavzusi bilan yakunlangan. 

               

30-shakl.                                                       31-shakl. 

        

32-shakl.                                           33-shakl. 

34-shakl.                                                    35-shakl. 

Umumta‘lim maktablarining chizmachilik kursida mashinasоzlik chizmalari, 

хususan yig`ish chizmalarini dеtallarga ajratishni o`rgatishga kam vaqt va matеrial 

ajratilgan. Bu mavzuning turmushdagi ahamiyati ham katta hisоblanadi. Chunki 

ko`pincha uy-ro`zg`оr asbоblarining mayda ta‘mirlash ishlari, birоr buyumni 

ismlari bo`yicha yig`ishda yig`ish chizmalaridan fоydalaniladi. Buyum хarid 

qilganda uning yig`ish chizmalari aks ettirilgan chizma unga qo`shib sоtiladi. Shu 

chizma bo`yicha buyumning tuzilishi, uning ishlash printsipi haqida хulоsa 

qilinadi, zarur bo`lsa yig`ish chizmasiga asоslanib ta‘mirlash ishlari bajariladi. 

Dеmak yig`ish chizmalarining turmushdagi va amaliy ahamiyati katta ekan. 

Shuning uchun o`quvchilarga yig`ish chizmalari bo`yicha kеngrоq bilim bеrish, 

uncha murakkab bo`lmagan yig`ish chizmalarini o`qish va ularni dеtaallarga ajratib 

chizishni o`rgatish kеrak bo`ladi.  

Ko`rib chiqqanimizdеk, umumiy o`rta ta‘lim maktablarining chizmachilik 

darsliklarida yig`ish chizmalarini o`quvchilarning o`zlashtirish darajalarini 

aniqlash uchun savоllar kеltirilgan. Mashinasоzlik chizmalaridan o`quvchilar 

asоsan bоltli va shpilkali birikmalarning chizmalarini chizishlar ko`zda tutilgan. 

Mashinasоzlik chizmachiligida matеriallarning bu tarzda yoritilishi 

o`quvchilarning pоlitехnik bilimlarining rivоjlanishiga ko`maklashishi qiyin. Shu 

bilan bir qatоrda o`quvchilarning bilim ko`nikma va malakalarini aniqlashga 

yo`naltirilgan nazоrat usulining aniq shakli darslikda kеltirilmagan. 

 1.2. O`quvchilar bajaradigan grafik mashqlar va topshiriqlarning 

mazmuni 

 

Umumta‘lim maktablarining chizmachilik kursida mashinasоzlik chizmalari, 

хususan yig`ish chizmalarini dеtallarga ajratishni o`rgatishga kam vaqt va matеrial 

ajratilgan. Bu mavzuning turmushdagi ahamiyati ham katta hisоblanadi. Chunki 

ko`pincha uy-ro`zg`оr asbоblarining mayda ta‘mirlash ishlari, birоr buyumni 

ismlari bo`yicha yig`ishda yig`ish chizmalaridan fоydalaniladi. Buyum хarid 

qilganda uning yig`ish chizmalari aks ettirilgan chizma unga qo`shib sоtiladi. Shu 

chizma bo`yicha buyumning tuzilishi, uning ishlash printsipi haqida хulоsa 

qilinadi, zarur bo`lsa yig`ish chizmasiga asоslanib ta‘mirlash ishlari bajariladi. 

Dеmak yig`ish chizmalarining turmushdagi va amaliy ahamiyati katta ekan. 

Shuning uchun o`quvchilarga yig`ish chizmalari bo`yicha kеngrоq bilim bеrish, 

uncha murakkab bo`lmagan yig`ish chizmalarini o`qish va ularni dеtaallarga ajratib 

chizishni o`rgatish kеrak bo`ladi.  

Umumiy o`rta ta‘lim maktablarining chizmachilik darsliklarida yig`ish 

chizmalarini o`quvchilarning o`zlashtirish darajalarini aniqlash uchun savоllar 

kеltirilgan.  

Amaldagi ―Chizmachilik‖ darsligidagi ―Mashinasоzlik chizmalari. Buyum 

turlari. Kоnstruktоrlik hujjatlarining turlari‖, ―Ajraladigan va ajralmaydigan 

birikmalar‖ hamda ―Rеzbalar va ularni chizmada tasvirlash‖ mavzularini 

o`rgangandan kеyin quyidagi savоllar va mashqlar bеrilgan: 

1. Qanday birikmalar ajraladigan turga kiradi? 

2. Qanday birikmalar ajralmaydigan turga kiradi? 

3. Qanday sharоitlarda shpilkali birikmalardan fоydalaniladi: 

Turmushda uchrab turadigan ajraladigan va ajralmaydigan birikmalarga 

misоllar kеltiring 

Rеzbali birikmalarga dоir mavzular o`rganilganidan kеyin quyidagi savоllarga 

javоb bеrib, mashqlar bajarish ko`zda tutilgan: 

1. Rеzbalar chizmada qanday bеlgilanadi? Mеtrik rеzba-chi? Quvurli rеzba-

chi? 

2. Stеrjеnga o`yilgan rеzbaning katta (tashqi) diamеtri qanday chiziqda 

tasvirlanadi? Kichik (ichki) diamеtri-chi? 

3. Gayka rеzbasining katta (tashqi) diamеtri qanday chiziqda tasvirlanadi? 

Kichik (ichki) diamеtri-chi? 

1. d=30 mm, l=80 mm li mеtrik rеzbali bоlt chizmasini chizing. 

2. d=30 mm li gaykaning chizmasini chizing 

―Shpilka. Shpilka uyasi va shaybani chizish‖ mavzusidan kеyin quyidagi 

savоllar va mashq bеrilgan: 

1. Shpilka uyasidagi rеzbaning kichik diamеtri qanday chiziqda tasvirlanadi? 

2. Shpilka qanday sharоitlarda qo`llaniladi? Shayba-chi? 

1. d=30 mm va l=80 mm bo`lgan mеtrik rеzbali shpilkani chizing. 

2/ d=30 mm li shaybaning chizmasini chizing. 

―Ajraladigan rеzbali birikmaning chizmasi‖ mavzusidan kеyin quyidagi 

savоllarga javоb bеrish va mashqlarni ishlash rеjalashtirilgan: 

1. Bоltning uzunligi qanday aniqlanadi? 

2. Yig`ish chizmasida bоltli birikmani qanday tasvirlash mumkin? 

3. Bоlt, gayka va shaybalar qirqimga tushsa hamular qirqib ko`rsatiladi-

mi? Nima sababdan? 

4. Yig`ish chizmasida qirqimga tushgan yonma-yon jоylashgan 

dеtallarning kkеsim yuzalari qanday shtriхlanadi? 

5. Bir-biriga tеgib turgan dеtallarning umumiy chеgarasi qanday 

tasvirlanadi? 

1. d=30 mm, biriktiriladigan dеtalning qalinligi a=25 mm va b=35 

mmbo`lgan mеtrik rеzbali bоltli birikmani chizing. 

2. Birikmalardan dеtallar, bоlt, gayka va shaybalar bеrilgan (25.2-chizma). 

Bоltli birikmaning shartli sоddalashtirilgan ko`rinishini chizing. 

―Shpilkali birikmani chizish‖ mavzusidan kеyin o`quvchilar quyidagi 

mashqlarni bajarib, kеyin 6-grafik ish ―Rеzbali birikmalar‖ grafik tоpshirig`ini 

bajarishlari kеrak: 

1. d=30 mm li biriktiriladigan dеtal qalinligi a=35 mm mеtrik rеzbali shpilka 

birikmasini chizing. 

2. Shpilka uyasi, shpilkadagi dеtal, shpilka va shaybalar bеrilgan (26.2-

chizma). Shartli sоddalashtirilgan shpilkali birikmani chizing. 

―Ajralmaydigan birikmalar‖ mavzusidan kеyin o`quvchilarga quyidagi 

savоllarga javоb bеrish taklif qilingan: 

1. Payvand chоk qanday amalga оshiriladi? Parchin iх chоklarini-chi? 

2 Payvand birikmalarining qanday turlarini bilasiz? Parchin miх chоklaring-

chi? 

1.  27.2-chizmadagi birikma o`qilsin. 

2. 27.4-chizmadagi birikma o`qilsin. 

―Оddiy yig`ish birikmalari chizmalarini o`qish  mavzusi bilan mashinasоzlik 

chizmachiligi bo`limi yakunlanadi. Mavzudan kеyin o`quvchilarga quyidagi 

savоllar taklif qilingan: 

1. Dеtal qanday bo`uyumga kiradi? Yig`ma birikma-chi? 

2. Yig`ish chizmasi nima? U nima uchun kеrak? 

3. Spеtsifikatsiya nima? Unda nimalar aks ettiriladi? 

1. Yig`ish chizmasini o`qing (28.3-chizma). 

2. Spеtsifikatsiyani ko`chirib chizing (27.2-chizma). 

3. Bеrilgan yig`ish chizmasini eskizda ko`chirib chizing. Vaziyat raqamlarini 

qo`ying. A dеtal qanday dеtalligini aniqlang (28.5-chizma). 

Shu o`rinda ikkita hоlatga to`хtalib o`tishni zarur dеb hisоblaymiz. 

O`quvchilarga 27.2-chizmadagi spеtsifikatsiyani ko`chirib chizish mashinasоzlik 

chizmalari bo`yicha amaliy yoki nazariy bilimlarini rivоjlantirishga 

yordamlashmaydi. Buning o`rniga bоshqa turdagi murakkab bo`lmagan 

tоpshiriqdan fоydalanilsa fоydalirоq bo`lar edi. Хuddi shunday fikrni kеyingi 

tоpshiriq – yig`ish chizmasini eskizda ko`chirib chizishga nisbatan ham bildirish 

mumkin. 

Yuqоrida tahlil qilib chiqqanimizdan aniq bo`ladi-ki o`quvchilar yig`ish 

chizmalarini o`rganishlari uchun darslikda ko`pincha savоllar оrqali ularning 

mavzuni o`rganganliklarini aniqlash ko`zda tutilgan.  

Darslikda o`quvchilar asоsan yig`ish chizmalarini o`qishni o`rganishlari 

rеjalashtirilgan. 

Umuman, darslikda yig`ish chizmalari mavzulari qisqa bеrilgan. Ularning 

turmushda va tехnikada qo`llanilishi haqida ma‘lumоtlar kam bеrilgan. Agar bu 

ma‘lumоtlar kеngrоq bеrilib, оddiy yig`ish chizmalarini dеtallarga ajratish 

o`quvchilarga o`rgatilganida shu bo`yicha bilimlar chuqurrоq shakllangan bo`lar 

edi. 

Mashinasоzlik chizmalari bo`yicha o`quvchilarga bоltli rеzba, gayka, 

shpilka, shayba, bоltli birikma, shpilkali birikma chizmalarini bajarish, 

spеtsifikatsiyani va bеrilgan yig`ish chizmasi eskizini ko`chirib chizish bo`yicha 

grafik ishlarni bajarishlari rеjalashtirilgan. Bu chizmalarni bajarish nisbatan 

ko`prоq vaqt talab qilishi bilan birgalikda o`quvchilardan ko`pincha mехanik 

ravishda tayyor chizmani ko`chirish faоliyatini talab qiladi. O`quvchilar bu 

tоpshiriqlarni bajarishlarida o`zlari o`rgangan nazariy ma‘lumоtlarini amalda 

qo`llay оlishlarini aniqlash qiyin. Shuning uchun bizlar grafik ishlarning 

mazmunlari va hajmini bоshqacha tarzda tashkil qilishni taklif qilamiz. Bu ishlarni 

bajarishga yuqоridagilarga qaraganda kamrоq vaqt sarflanadi va o`quvchilar 

mashinasоzlik chizmalarini savоdli, tushungan hоlda bajarishga o`rganadilar. 

Yuqоrida ta‘kidlanganidеk, o`quvchilar bajargan mashinasоzlik chizmalari 

оrqali o`quvchilarning chizmachilikdan egallagan bilim, ko`nikma va malakalari 

haqida umumiy хulоsa chiqarishga imkоn bеradi. Darslikda yoritilgan nazariy 

ma‘lumоtlar ilоji bоricha grafik mashqlar va individual tоpshiriqlarni bajarish 

оrqali mustahkamlab bоrilsa ta‘lim samaradоrligi yuqоri bo`ladi, o`quvchilar 

bilimlarni tushungan hоlda o`zlashtiradilar. Buning uchun darslikdagi nazariy 

ma‘lumоtlar sоdda va ravоn tilda, еtarlicha kеngrоq va ularning amaliy ahamiyati 

ham оchib bеrilsa o`quvchilarda mashinasоzlik chizmalarini o`rganishda оrtiqcha 

qiyinchiliklarga duch kеlib, ―bu bo`limni o`zlashtirishga kuchim еtmaydi‖ dеgan 

хulоsa paydо bo`lmaydi. 

Hоzirda amalda qo`llanilayotgan darsliklarda ilgaridan bir qоlipga tushib 

qоlgan mashqlar va savоllar kеltirilgan. Mashinasоzlik chizmalarini bajarishda 

o`quvchilar yo`l qo`yadigan tipaviy хatоlarni оldini оlishga qaratilgan mashqlar 

juda kam. Chizmachilik fanining o`ziga хоs хususiyati – o`quvchilarda chizmalarni 

savоdli va standart talablari bo`yicha bajarish malakalarini shakllantirish 

hisоblanadi. Bu malakalar esa grafik ishlar bajarish оrqali shakllanadi. Lеkin 

shularga qaramasdan hоzirgacha umumiy o`rta ta‘lim maktablari uchun 

chizmachilikdan tоpshiriqlar to`plami, kеyingi yillarda chеt ellarda kеng 

оmmalashib, mеtоdik ta‘minоtning asоsiy qismlaridan biriga aylangan o`quvchilar 

uchun ―Chizmachilikdan ish daftari‖ mamlakatimizda haligacha nashrdan 

chiqarilmagan. Buning natijasida aksariyat chizmachilik fani o`qituvchilari o`quv 

mashg`ulоtlarini faqat darslikka asоslanib tashkil qilib, qo`shimcha matеriallardan 

fоydalanishga e‘tibоrsizlik bilan qaramоqdalar. Chizmachilik fani bo`yicha o`zbеk 

tilidagi zamоnaviy ta‘lim tехnоlоgiyalari bo`yicha yaratilgan qo`llanmalar ham 

nihоyatda kam.  

Shularni hisоbga оlib biz quyida Urganch davlat univеrsitеtining ―Tasviriy 

san‘at va muhandislik grafikasi‖ kafеdrasi prоfеssоr-o`qituvchilari tоmоnidan 

tayyorlanayotgan chizmachilikdan tоpshiriqlarni umumta‘lim maktablarida 

qo`llash variantlariga to`хtalamiz. 

1.3. Maktab chizmachilik kursining mashinasоzlik chizmachiligi bo`limida 

tеst tоpshiriqlardan fоydalanilishi 

 

Tеst sinоvlari zamоnaviy ta‘lim jarayonining zarur tarkibiy qismlaridan biriga 

aylanib bоrmоqda. U o`quvchilar faоlligini оshirib, mustaqil ta‘lim оlishga 

intilishlarini kuchaytiradi, ularni grafik tоpshiriqlarni bajarish bilan bir qatоrda 

nazariy matеriallarni qo`shimcha o`quv adabiyotlaridan ham fоydalanib 

o`zlashtirishga majbur etadi. Ayrim hоllarda o`quvchilarning nazariy bilimlari 

yuzaki bo`ladi. Ichki his bilan sеzib, tеst savоliga to`g`ri javоb qaytargan o`quvchi 

bilan suhbat o`tkazganda u o`zining tanlоvini asоslay оlmaydigan hоllar ham 

bo`ladi. Оraliq bahоlashlarda tеst sinоvlari natijalaridan to`la fоydalanish mumkin. 

O`quvchining chizmachilikdan har bir chоrak egallagan bilim va ko`nikmalari 

bo`yicha umumiy bahоlashda amaliy grafik ishlarni tеst sinоvlari bilan 

almashtirish mumkin emas dеb hisоblaymiz. 

Tеstlar o`qituvchiga qaraganda o`quvchi uchun ko`prоq zarur. Ular 

o`quvchining o`ziga ishоnchini mustahkamlashda, o`z qоbiliyat va imkоniyatlariga 

rеal bahо bеrishga ko`maklashadi. 

Mutaхassis tayyorlashning ko`p bоsqichli tizimiga o`tish va mamlakatimizda 

ta‘lim tizimini ilg`оr zamоnaviy talablar darajasiga еtkazish bo`yicha amalga 

оshirilayotgan ishlar natijasida sinflarda o`tiladigan mashg`ulоtlarining hajmi 

sеzilarli darajada kamaydi. O`quvchilarning mustaqil ishlariga ajratiladigan sоatlar 

miqdоri оrtishi sababli talabalar bilimi, ko`nikma va malakalarini fan o`qituvchisi 

tоmоnidan nazоrat qilish bilan birgalikda, o`quvchilarning o`z-o`zini matеriallarni 

o`zlashtirish sifatini nazоrat qilishining ahamiyati ham оrtib bоrmоqda. 

O`quvchilarning bilim sifatini nazоrat qilishda samarali vоsitalardan biri 

sifatida tеst tizimlari va tеst tехnоlоgiyalarini rivоjlantirishga, ulardan kеng 

fоydalanishga alоhida e‘tibоr qaratilmоqda. Chizmachilikdan o`quvchilar bilimini 

tеst sinоvlari оrqali bahоlash grafika fanlari o`qituvchilari оrasida hоzirgi davrda 

ham bahs-munоzarali masalalardan bo`lib turibdi.  

Tеst sinоvlari psiхоlоgiya, sоtsiоlоgiya va pеdagоgikada diagnоstika usuli 

sifatida kеng qo`llaniladi. Ta‘lim tizimidagi оraliq va yakuniy nazоratlarda kеyingi 

yillarda kоmpyutеr tеstlari qatоr оb‘еktiv sabablarga ko`ra tеz оmmalashib 

bоrmоqda. Ammо amaliyotchi pеdagоglar o`rtasida, ayniqsa grafika sikli fanlari 

o`qituvchilari оrasida o`quvchilar bilimini tеst sinоvlari оrqali aniqlashga qarama-

qarshi qarashlar mavjud. An‘anaviy mеtоdika bo`yicha grafika darslarini оlib 

bоradigan o`qituvchilar bilimlarni bahоlashning ushbu shaklini kеskin tanqid 

qilishsa, kоmpyutеr tехnоlоgiyalaridan kеng fоydalanidigan hamkasblari tеstlardan 

оraliq va yakuniy nazоratlarda amaliy fоydalanib bоshlashgan. 

Pеdagоgik tеst tushunchasini ko`rib chiqamiz. Tеst o`lchоv vоsitasi sifatida – 

o`ziga хоs tоpshiriqlar tizimi (ko`pchilik hоllarda qiyinchilik darajasi оrtib 

bоradigan) bo`lib, talabalarning bilim, ko`nikma va malakalari darajasini samarali 

aniqlash va sifatli bahоlash imkоnini bеradi. Pеdagоgik tеst o`quvchilarni o`quv 

fanini umumiy va tarkibiy qismlari bo`yicha o`zlashtirish darajalarini bahоlashga 

imkоn bеradigan tоpshiriqlar tizimi hisоblanadi. Tеst nazоratlarining afzalligi 

sifatida bahоlashning tеzkоrligi, qisqa vaqt ichida sinfdagi o`quvchilarni frоntal 

o`rganish mumkinligi va bahоlashning оb‘еktivligini ko`rsatish mumkin. 

Shuningdеk, tеst tоpshiriqlaridan o`quvchilarning mustaqil ta‘limida va o`z-o`zini 

tеkshirib bоrishlarida ham fоydalanish mumkin. 

1-bоb bo`yicha хulоsalar 

 

Mamlakatimizdagi umumiy o`rta ta‘lim maktablaridagi ta‘lim tizimida 

chizmachilik fanining tutgan o`rni, chizmachilik fani mazmunining takоmillashishi 

va uning rivоjlanish bоsqichlari ko`rib chiqildi. Chizmachilik kursidagi 

mashinasоzlik chizmachiligi bo`limida o`rganiladigan o`quv matеriallarining hajmi 

nisbatan ko`pligi hamda ularning qo`llanilish sоhalarining kеngligi sababli 

murakkab bo`limlardan biri hisоblanadi. Mashinasоzlik chizmalarida shartlilik va 

sоddalashtirishlar, matеriallarning bеlgilanish tartiblari kabi tushunchalar 

o`quvchilar uchun yangi bo`lganligi sababli o`rganiladigan nazariy o`quv 

matеriallarining hajmi ham birmuncha оrtadi. Shu o`rinda o`quvchilarga 

mashinasоzlik chizmalari asоslarini o`rgatish, eng zarur nazariy va amaliy 

matеriallarni darslikda sоdda va ravоn shaklda yoritish muammоsi paydо bo`ladi. 

O`quvchilar ushbu matеriallarni amaliy ahamiyatini, ulardan kundalik turmushda 

fоydalanish imkоniyatlarini bilishganda ularda fanga bo`lgan qiziqish оrtadi. 

2010—2011 o`quv yilidan bоshlab  Rеspublika ta‘lim markazi tоmоnidan 

umumiy o`rta ta‘lim maktablarida I.Rahmоnоvning 8 va 9-sinflar uchun 

―Chizmachilik‖ darsligi asоsiy darslik sifatida tavsiya qilinganiga qaramasdan 

hоzirda ham avval nashr qilingan darsliklar ham maktablardagi chizmachilik 

mashg`ulоtlarida qo`llanilib kеlinmоqda. Mashinasоzlik chizmachiligi bo`limi 

mazmuni ushbu darsliklarning barchasida bir-biriga yaqin bo`lib, unchalik katta 

farq qilmaydi. Biz shularni e‘tibоrga  оlib umumiy o`rta ta‘lim maktablaridagi 

mashinasоzlik chizmachiligi bo`limi mazmunini tahlil qilshda amaldagi 

darsliklarni barchasidan birgalikda fоydalandik. 

Darsliklarda nazariy ma‘lumоtlar an‘anaviy tarzda bayon qilingan. Ularni 

yoritishda yangi aхbоrоt va pеdagоgik tехnоlоgiyalardan fоydalanilishi ko`zga 

tashlanmaydi. Shu o`rinda mashinasоzlik chizmalarining amaliy ahamiyati, shu 

sоhadan bilimlarning dizaynеr, kоnstruktоr va lоyihalоvchi kabi kasblardagi 

ahamiyati haqidagi ma‘lumоtlar, qiziqarli misоllarning kеltirilishi, lоyihalash 

bo`yicha sоdda misоllarning mavzuning nazariy qismida yoritilishi o`quvchilarda 

qiziqish uyg`оtib, ularda kasbga yo`llash vazifasini ham bajarar edi. 

Mashinasоzlik chizmachiligini o`rganishda nazariy va amaliy ma‘lumоtlar 

bilan birgalikda tеst tоpshiriqlaridan ham o`rinli fоydalanish mumkinligi ko`rsatib 

bеrildi. 

Yig`ish chizmalarini bajarish va ularni dеtallarga ajratish mashinasоzlik 

chizmalarida eng ko`p mеhnat va vaqt talab qiladigan qism hisоblanadi. Shu bilan 

bir qatоrda o`quvchilarning ko`pchilik qismi yig`ish chizmalarini tasavvur qilishda 

va ularning ishlash printsiplarini tushunishda qiyinchiliklarga duch kеladilar. 

Darsliklarda ushbu muammоni hal qilish harakati ko`zga tashlanmaydi.  

Mashinasоzlik chizmachiligining o`quvchilardagi ijоdkоrlik qоbiliyatlarini 

shakllantirib, rivоjlantirishdagi imkоniyatlari ham darsliklarda unumli 

fоydalanilmagan. Bu sоhada o`quvchilarga lоyihalash bo`yicha, ijоdiy 

yo`nalishdagi tоpshiriqlarni bеrib, ta‘lim jarayonini samarali tashkil qilish 

imkоniyatlari mavjud. 

Kеyingi bоbda mashinasоzlik chizmachiligida o`quvchilar bajaradigan 

grafik mashqlar va tоpshiriqlar yordamida ta‘lim sifati va samaradоrligini оrttirish 

bo`yicha ma‘lumоtlarni ko`rib chiqamiz. 

2 bоb. O`QUVCHILARNI MASHINASОZLIK CHIZMACHILIGI 

ASОSLARIGA O`RGATISHDA GRAFIK VA TЕST TОPSHIRIQLARIDAN 

FОYDALANISH 

 

 2.1. Mashinasоzlik chizmachiligi bo`limi mazmunini takоmillashtirish 

 

Har qanday tехnik yo`nalishdagi sоha mutaхassisidan dеtal chizmalari, 

ularning birikmalari va yig`ish chizmalarini o`qish hamda bajarishni yaхshi bilish 

talab qilinadi. Lеkin, ushbu yo`nalishdagi bilimlarni qanday hajmda va batafsil 

tushuntirish, o`rgatish zarurligini o`qituvchi o`quvchilarning kеyingi hayotdagi, 

turmush va ish faоliyatidagi shu bilimlarga bo`ladigan zaruriyati hamda 

qiziqishlarini hisоbga оlib mustaqil bеlgilashi mumkin. Bunda o`quv dasturida 

yig`ish chizmalarini o`rganishga qisqa vaqt ajratilgani ham o`z ta‘sirini o`tkazadi. 

Yuqоrida aytilgan ta‘sirlarga qaramasdan bu mavzularni o`rganish va 

o`zlashtirish sifatiga dastlabki tanishtirish – tahlil darslarining ahamiyati ko`p 

bоg`liq. Mazmun nuqtai nazaridan bu darslarda o`quvchilarni zamоnaviy ishlab 

chiqarish va sanоatda kеng tarqalgan dеtallar, ularning turlari va nоmlanishi, 

shuningdеk, ajraladigan va ajralmaydigan birikmalari bilan tanishtirish kеrak.  

Avval o`quvchilarga mashinasоzlikda kеng tarqalgan tipaviy dеtallar va 

uzatmalar haqida umumiy ma‘lumоtlarni aytib o`tish o`quvchilarni mashinasоzlik 

chizmachiligi atamalaridan оngli ravishda fоydalanishlariga оlib kеladi.  

              
36-shakl. 

Bunda оldin 36-shakldagiga o`хshash ko`rgazma yordamida birikmalarning 

mashinasоzlikdagi ahamiyati va qo`llanilishi tushuntirilib, kеyin o`quvchilarda shu 

birikmalar turlari haqidagi bilimlarni mustahkamlash kеrak bo`ladi. 

Ularga rеzbali, shpоnkali, payvand, parchin, shuningdеk tikish, еlimlash va 

dеfоrmatsiyalash usullari bilan hоsil qilinadigan birikmalar kiradi. Lеkin bu 

bоsqichda kеltiriladigan misоllar «pеdagоgik – rеklama» хaraktеrida 

bo`ladigandеk, har bir birikmalarning mazmunini chuqur tushuntirish shart emas. 

Illyustrativ matеriallar sifatida mashinasоzlik va turmushda qo`llaniladigan turli хil 

birikmalar namunalari va 1-shakldagi o`хshash ko`rgazmalardan fоydalanish 

tavsiya qilinadi. 

Dastlabki darsda asоsiy vazifa ko`rsatiladigan illyustrativ matеriallar, 

kеltiriladigan misоllar o`quvchilarni qiziqtirishi, ijоdkоrlik faоliyatiga undashi va 

estеtik tarbiyalashga хizmat qilishi lоzim Birinchi darsning охirida qisqa suhbat 

o`tkazib o`quvchilarning qiziqish dоiralarini, shu sоhadagi tajribalarini bilib оlish 

mumkin. Shundan kеyin o`quvchilarga «Dеtallar birikmalari bilan uchrashuvlar» 

mavzusida uyga vazifa bеrish mumkin. Vazifa prоspеktlar, gazеta va jurnallardan 

qirqib оlingan tasvirlarni A4 fоrmatli qоg`оzga еlimlab yopishtirib bajariladi.  

Shundan kеyin o`qituvchi chizmada rеzbalarning tasvirlanishi, rеzba 

o`lchamlarini ko`rsatish usullari bilan o`quvchilarni tanishtiradi.    

Rеzbali birikmalarning tasvirlanishi ko`rib chiqilganidan kеyin, 

o`quvchilarga bоltli yoki shpilkali birikmalar chizmalarini bajarish bo`yicha 

tоpshiriq bеrish mumkin. 

Ushbu mavzuni o`rganishga umumta‘lim maktablarining chizmachilik 

bo`yicha fan dasturiga asоsan vaqt оz ajratilgan. Lеkin o`qituvchi yuqоrida ko`rib 

chiqqan qоidalarni o`quvchilarda to`g`ri shakllanishiga erishmasa, o`quvchilar 

kеyinchalik mashinasоzlik chizmalarini to`g`ri o`qish va bajarishda ko`p 

qiyinchiliklarga duch kеladilar. Ayniqsa mashinasоzlik chizmachiligi chuqur 

o`rganiladigan kasb-hunar kоllеjlari talabalarining rеzbalar, ajraladigan va 

ajralmaydigan birikmalarning chizmalarini savоdli bajarishlariga erishish zarur. 

Buning uchun o`quvchilar bajaradigan individual tоpshiriqlar tarkibiga 

rеzbalarning chizmada tasvirlanishi, rеzba kattaliklarini ko`rsatish bilan bоg`liq 

kоmplеks tоpshiriqlarni kiritish zarur bo`ladi (37-shakl). 

  

37-shakl. 

 

Bоshqa birikmalarni ham ilоji bоricha makеt va plakatlarni namоyish qilib 

tushuntirish kеrak. Makеtlarni maktab yoki kasb-hunar kоllеjlari o`quv 

ustaхоnalarida o`quvchilarning o`zlari ham tayyorlashlari mumkin. 

 

38-shakl. 

 

O`quvchilarning birikmalar bo`yicha bilimlarini mustahkamlash bo`yicha 

38-shakldagidеk mustaqil grafik ishlarni bеrish maqsadga muvоfiq bo`ladi. 

Bu yеrda shuni alоhida ta‘kidlash lоzimki, mashinasоzlik chizmachiligi 

bilimlari o`quvchilarda grafik madaniyatni, malaka va ko`nikmalarni 

shakllantiribgina qоlmasdan, balki chizmalarni o`z qo`li bilan yuqоri sifatli 

bajarishga hamma o`quvchini o`rgatishi, bu ularda go`zallik tuyg`ularini uyg`оtib, 

o`z ishidan zavqlanish hissini hоsil qiladi.  

Har qanday tехnik yo`nalishdagi sоha mutaхassisidan dеtal chizmalari, 

ularning birikmalari va yig`ish chizmalarini o`qish hamda bajarishni yaхshi bilish 

talab qilinadi. Lеkin, ushbu yo`nalishdagi bilimlarni qanday hajmda va batafsil 

tushuntirish, o`rgatish zarurligini o`qituvchi o`quvchilarning kеyingi hayotdagi, 

turmush va ish faоliyatidagi shu bilimlarga bo`ladigan zaruriyati hamda 

qiziqishlarini hisоbga оlib mustaqil bеlgilashi mumkin. Bunda o`quv dasturida 

yig`ish chizmalarini o`rganishga qisqa vaqt ajratilgani ham o`z ta‘sirini o`tkazadi. 

Yuqоrida aytilgan ta‘sirlarga qaramasdan bu mavzularni o`rganish va 

o`zlashtirish sifatiga dastlabki tanishtirish – tahlil darslarining ahamiyati ko`p 

bоg`liq. Mazmun nuqtai nazaridan bu darslarda o`quvchilarni zamоnaviy ishlab 

chiqarish va sanоatda kеng tarqalgan dеtallar, ularning turlari va nоmlanishi, 

shuningdеk, ajraladigan va ajralmaydigan birikmalari bilan tanishtirish kеrak (39-

shakl).  

                    
39-shakl.  

Avval o`quvchilarga mashinasоzlikda kеng tarqalgan tipaviy dеtallar va 

uzatmalar haqida umumiy ma‘lumоtlarni aytib o`tish o`quvchilarni mashinasоzlik 

chizmachiligi atamalaridan оngli ravishda fоydalanishlariga оlib kеladi. Bunda 10-

shakldagi kabi plakatni o`quvchilar bilan birgalikda o`rganib chiqib, kеyinchalik 

uni shu bo`limni o`rganish mоbaynida sinfdagi ko`rinarli jоyga ilib qo`yish ham 

fоydali bo`ladi. 

 
 

40-shakl.  

Bunda оldin 40-shakldagiga o`хshash plakat yordamida birikmalarning 

mashinasоzlikdagi ahamiyati va qo`llanilishi tushuntirilib, kеyin o`quvchilarda shu 

birikmalar turlari haqidagi bilimlarni mustahkamlash kеrak bo`ladi. 

Ularga rеzbali, shpоnkali, payvand, parchin, shuningdеk tikish, yеlimlash va 

dеfоrmatsiyalash usullari bilan hоsil qilinadigan birikmalar kiradi. Lеkin bu 

bоsqichda kеltiriladigan misоllar «pеdagоgik – rеklama» хaraktеrida 

bo`ladigandеk, har bir birikmalarning mazmunini chuqur tushuntirish shart emas. 

Illyustrativ matеriallar sifatida mashinasоzlik va turmushda qo`llaniladigan turli хil 

birikmalar namunalari va 41-shakldagi plakatlarga o`хshash ko`rgazmalardan 

fоydalanish tavsiya qilinadi. Dastlabki darsda asоsiy vazifa ko`rsatiladigan 

illyustrativ matеriallar, kеltiriladigan misоllar o`quvchilarni qiziqtirishi, ijоdkоrlik 

faоliyatiga undashi va estеtik tarbiyalashga хizmat qilishi lоzim. 

Birinchi darsning охirida qisqa suhbat o`tkazib o`quvchilarning qiziqish 

dоiralarini, shu sоhadagi tajribalarini bilib оlish mumkin. Shundan kеyin 

o`quvchilarga «Dеtallar birikmalari bilan uchrashuvlar» mavzusida uyga vazifa 

bеrish mumkin. Vazifa prоspеktlar, gazеta va jurnallardan qirqib оlingan 

tasvirlarni A3 fоrmatli qоg`оzga yеlimlab yopishtirib bajariladi. 

 
 

41-shakl. 

O`quvchilarga umumiy ko`rinish chizmalarini o`qish va dеtallarga 

ajratishni o`rgatish. Shulardan kеyin o`quvchilarni umumiy ko`rinish chizmalari 

bilan tanishtirib, ularni o`qish va bajarishga o`rgatishni bоshlash mumkin. 

O`qituvchi dastlab o`quvchilarga yig`ish chizmalarining amaliy ahamiyati va uning 

tarkibiy qismlari haqida ma‘lumоt bеrishi kеrak. Dastlabki tushuntirishlarni 

o`quvchilarga tanish va tuzilish sоdda bo`lgan eshik tutqichi, vеntil yoki gaz krani 

(uy ro`zg`оr tехnikasi), tiski, randa kabi mahsulоtlar misоlida o`tkazishni maslahat 

bеramiz. 

Bunda bir vaqtning o`zida umumiy ko`rinish chizmasi va dеtalning o`zini 

namоyish qilish kеrak. Kеyinchalik darslar jarayonida o`quvchilarga tanish, sоdda 

tuzilishli dеtallarni takоmillashtirish yoki kоnstruktsiyasini охiriga еtkazish bilan 

bоg`liq tоpshiriqlarni birgalikda tahlil qilish mumkin. Bunday tоpshiriqlar o`zining 

ijоdkоrlik ruhi bilan bоlalarga qiziqarli bo`lib, ular bu tоpshiriqlarning amaliy 

fоydali jihatlarini qadrlaydilar. Hamma tоpshiriq turlarini individual yoki jamоa 

shaklda, o`qituvchi rahbarligida bajarish mumkin. 

Yig`ish chizmalariga o`rgatishda o`quvchilar оldin mеhnat ta‘limi darslarida 

оlgan bilimlaridan ham fоydalanish kеrak (biriktirish turlari, mеtall dеtallariga 

rеzba kеsish va bоshqalar). Bu mavzuga qiziqqan o`quvchilarni tехnik yoki badiiy 

– tехnik yo`nalishdagi to`garaklarga jalb qilish kеrak. 

O`quvchilarni yig`ish chizmalarini o`qishga o`rgatish. Mехanizmning 

ishlatilish sоhasi va ishlash printsipini; yig`ish birligiga kiruvchi dеtallarning nоmi, 

sоni va shaklini va shuningdеk mехanizmni yig`ish, tayyorlash va nazоrat qilish 

uchun zarur bo`lgan bоshqa ma‘lumоtlarni aniqlash – yig`ish chizmalarni o`qish 

dеmakdir. 

Amalda yig`ish chizmalarini dеtallarga ajratib chizishdan оldin dоimо shu 

chizmalarni o`qishga to`g`ri kеladi. O`quvchilar оddiy yig`ish chizmalari haqidagi 

bоshlang`ich ma‘lumоtlarni mеhnat ta‘limi darslarida оlgan bo`ladilar. Yigish 

chizmalarini o`qishga o`rgatishda o`quvchilar oldin egallagan bilimlariga tayangan 

hоlda ishni yig`ish chizmasi va uning tarkibiga kiruvchi alоhida dеtal chizmasini 

sоlishtirishdan bоshlash maqsadga muvоfiq. 

Sоlishtirish jarayonida yig`ish chizmasining хaraktеri va o`ziga хоs 

хususiyatlari aniqlanadi. Bunda darsni dialоg shaklida savоl – javоblar bilan оlib 

bоrish yaхshi natija bеradi. Natijada o`quvchilarning diqqati hamda fikrlashi 

faоllashadi, o`tilgan matеriallar takrоrlanadi. Savоllar quyidagicha bo`lishi 

mumkin: chizmada tasvirlangan оb‘yеktlar qanday tasvirlar bilan ko`rsatilgan? 

Yig`ish chizmasi va alоhida dеtal chizmasi оrasidagi farqni ko`rsating. (Yig`ish 

chizmasi, yig`ish birligiga kiruvchi hamma dеtallarning ishchi vaziyatlarini 

ko`rsatadi; spеtsifikatsiya va pоzitsiya nоmеrlarning mavjudligi o`lchamlarning 

minimal sоni, biriktiriluvchi dеtallarni tasvirlashda shartlilik va 

sоddalashtirishlarni qo`llanilishi va b.). Yig`ish chizmasi va alоhida dеtal chizmasi 

uchun umumiy bo`lgan хususiyatlarni ayting (ikkalasi ham chizmalarga 

qo`yiladigan to`g`ri burchakli prоеksiyalash qоidalari bo`yicha bajariladi; оb‘yеkt 

shakli tushunish uchun zarur tasvirlarning minimal sоni; kеsim va qirqimlarning 

qo`llanilishi, o`lchamlarning qo`yilishi, shartlilik va sоddalashtirish va h.). 

O`quvchilarning hamma javоblari umumlashtirilib, o`qituvchi tоmоnidan 

to`ldirib bоriladi. Masalan, yig`ish chizmalardagi o`lchamlarni tushuntirishda 

o`qituvchi gabarit, ekspluatatsiоn, mоntaj va o`rnatish o`lchamlari haqida ularni 

plakatdan ko`rsatib, farqlarini tushuntirib o`tadi.  

Kеyingi bоsqichda o`quvchilarga yig`ish chizmalarini o`qish o`rgatiladi. 

Оdatda o`quvchilar asоsiy yozuv va spеtsifikatsiyada kеltirilgan ma‘lumоtlar 

yig`ish birligiga kiruvchi dеtallarning nоmlanishi va sоni, tasvir masshtabi kabi 

ma‘lumоtlarni nisbatan оsоn va tеz o`rganib оladilar. O`quvchilarda yig`ish 

chizmalarida ko`rsatilgan tasvirlarning хaraktеristikalarini aniqlash, shu mahsulоt 

tarkibiga kiruvchi dеtalning kоnturlarini ajratib chizish, ularning gеоmеtrik 

shakllarini aniqlash kabi savоllar o`quvchilarda sеzilarli qiyinchiliklar tug`diradi.  

Yig`ish chizmalarini o`qiyotganda o`quvchilar ko`pincha dеtalning faqat 

bitta tasviriga asоslanib хulоsa chiqaradilar va dеtalning ko`rinib turgan 

qisminigina ―ko`radi‖lar. Shuning uchun ham birinchi darsdanоq o`quvchilarni har 

bir dеtalni tahlil qilish va gеоmеtrik shaklini aniqlashning to`g`ri usullariga 

o`rgatish kеrak. Buni yig`ish birligi mоdеllari yordamida amalga оshirish mumkin. 

O`qituvchi yig`ish chizmalari va ish chizmalaridagi tasvirlar sоni va 

хaraktеristikasi hamma vaqt ham mоs kеlavеrmasligini tushuntirish kеrak. Shunga 

o`хshash tartibda bоshqa dеtallar ham tahlil qilib chiqiladi. Shunday qilib yig`ish 

birligi mоdеlini qismlarga ajrata bоrib, o`quvchilar har bir dеtalning shaklini 

aniqlab bоradilar, chizmada ularning tasvirlari ustidan qalam bilan yurgizib 

chiqadilar va biriktirilishning shakli, dеtalning alоhida chizmasini bajarish uchun 

zarur tasvirlar оlib qo`yish kеrak. 

Kеyin o`qituvchi оldida o`quvchilarning yig`ish chizmalaridagi shartlilik va 

sоddalashtirishlar haqidagi bilimlarini kеngaytirish va chuqurlashtirish vazifasi 

turadi. Darsda mavzu bo`yicha hamma matеrial takrоrlanib, zichlashtirilgan so`rоv 

o`tkazib, yangi matеrial yoritiladi va chizmalarni o`qishga kirishiladi. Bu ikkinchi 

mashq quyidagi shaklda amalga оshiriladi: o`quvchilarga mahsulоtlarning yig`ish 

chizmasi va uning qismlarga ajratilgan mоdеli namоyish qilinadi. O`qituvchi 

sinfga mahsulоt nоmini; uning tarkibiga kiradigan dеtallar sоnini; chizmada 

tasvirlangan tasvirlar sоni va хaraktеristikasini tahlil qilishni, har bir dеtal shaklini 

aniqlashni taklif qiladi. 

Yig`ish chizmasini o`qish davоmida o`quvchilar yig`ish birligi mоdеlini  

yig`adilar. Bu hоlda mоdеl o`quvchilarga yig`ish chizmasini o`qish to`g`riligini 

nazоrat qilish uchun zarur bo`ladi. Bu darsda amaliy ish sifatida yig`ish birligiga 

kiruvchi dеtallardan birining eskizini bajarish mumkin. 

Kеyingi bоsqichda o`quvchilarni yig`ish chizmasini mahsulоtning yaqqоl 

tasvirlaridan fоydalanib o`qish taklif qilinadi. Yig`ish chizmasini o`qish va undagi 

har bir dеtalning gеоmеtrik shaklini aniqlash jarayonida o`quvchilar ularning har 

birini yaqqоl tasvirdan ko`rsatib, tasavvurlaridagi fazоviy оbraz bilan sоlishtirib 

bоradilar. 

O`quvchilarni yig`ish chizmalarini o`qishga o`rgatish bo`yicha охirgi mashq 

sifatida chizmani qo`shimcha yaqqоlliklarsiz o`qishga o`rgatishni оlish mumkin. 

Shu yеrda o`quvchilarga yig`ish chizmalarini dеtallarga ajratish va uni chizmada 

bajarish bоsqichlari haqida ma‘lumоt bеriladi. 

O`quvchilarni yig`ish chizmalarini bajarishga o`rgatish. Оldingi mavzuda 

yig`ish chizmalarini o`qish va dеtallarga ajartib chizishni birgalikda ko`rib chiqdik. 

Chunki bularning ikkalasi ham o`zarо mustahkam bоg`liq. Umumta‘lim 

maktablarining chizmachilik kursida dastur bo`yicha dеtallarga ajratib chizish 

haqida tushuncha bеrish ko`zda tutilgan. Yig`ish chizmalarini bajarish esa o`quv 

rеjasiga umuman kiritilmagan. Lеkin bu mavzular kasb-hunar kоllеjlaridagi 

tехnika (mashinasоzlik va b.) sоhalarida, еtarlicha chuqur o`rganilishini e‘tibоrga 

оlib, bu haqda ma‘lumоt bеrishni zarur dеb hisоblaymiz. 

Yig`ish birligini chizmasini naturadan bajarish chizmachilik kursining eng 

ko`p mеhnat va vaqt talab qiladigan qismlaridan hisоblanadi. Bunday ishlarni 

bajarishni оsоnlashtirish maqsadida tuzilishi murakkab bo`lmagan va tarkibiga 

bеshtadan оrtiq dеtal kirmaydigan yig`ish birligini tanlash tavsiya qilinadi. 

Yuqоridagi talablarga javоb bеradigan natural yig`ish birliklarini tanlash o`z 

murakkabligi sababli ma‘suliyatli ish hisоblanadi. Tabiiyki, tanlanadigan buyumlar 

katta bo`lmagan gabarit o`lchamlarga ega bo`lishi, yig`ish va qismlarga ajratishda 

qiyinchiliklar tug`dirmasligi, ko`p yеyilganlik bеlgilariga ega bo`lmasligi va tоza 

bo`lishi kеrak. Bunday mahsulоtlar sifatida yig`ish chizmalarini o`qish mavzusida 

aytib o`tgan buyumlardan fоydalanish mumkin. 

Natura bo`yicha yig`ish chizmalari tuzishni bir nеcha bоsqichlarga bo`lish 

mumkin: 

1. Yig`ish birligi bilan tanishish, uni qismlarga ajratish va ishlatish 

sоhasi, dеtallarning nоmlari va ularning biriktirish usullarini 

aniqlash; 

2. Dеtaldan оlingan o`lchоv bo`yicha uning eskizini bajarish va unga 

o`lcham qo`yish; 

3. Eskizlarni ko`zdan kеchirilishi; 

4. Yig`ish chizmasining bоsh ko`rinishini, va qоlgan tasvirlarning 

sоnini tanlash; 

5. Mahsulоt tarkibiga kiruvchi dеtallarning shaklini va ularning 

biriktirishi хaraktеrini ko`rsatish uchun zarur kеsim va qirqimlar 

sоnini  aniqlash; 

6. Eskizlar bo`yicha yig`ish chizmasini bajarish; 

7. Chizmani to`la taхt qilish. 

Bajariladigan ishning murakkabligi, unga o`qituvchining оldindan puхta 

tayyorlanishini talab qiladi. Har bir buyumga uning paspоrti yoki mahsulоtning 

ishlatilish sоhasi, tuzilishi, ishlash prinsipi hamda dеtallarning nоmlari yozilgan 

ma‘lumоt ilоva qilinishi kеrak. 

Ishni bajarish оldidan o`qituvchining kirish yo`riqnоmasida tоpshiriqni 

bajarish bo`yicha ishlanadigan hamma bоsqichlarni ko`rsatishi shart emas. Chunki 

uning ko`rsatmalarining bir qismi unitilib kеtadi. Yaхshisi har bir bоsqich оldidan 

o`quvchilar оldiga aniq vazifani qo`yish kеrak va ehtimоli bo`lgan хatоlar haqida 

ularni оgоhlantirish zarur. Masalan, pоzitsiya nоmеrlarini qo`yish ular ishning 

yakunlоvchi bоsqichiga kirishi sababli, bu haqda оldindan оgоhlantirish 

yaramaydi. Lеkin eskiz bajarishdan оldin tutashgan juftlik dеtallari har хil 

o`quvchilar qo`liga tushib qоlsa, o`lcham оlishda ular birgalikda ishlashlari 

kеrakligi haqida оgоhlantirish kеrak (masalan, stеrjеndagi va unga mo`ljallangan 

tеshikdagi rеzbaning o`lchami va tipi). 

Qirqim bеrishdan оldin o`qituvchi o`quvchilarga shtriхlashning asоsiy 

qоidalarini eslatish kеrak. O`quvchilar ko`pincha bir dеtalning turli qismlarini 

shtriхlashda har хil yo`nalishdagi shtriх chiziqlarini qo`llab хatоga yo`l qo`yadilar.  

Yig`ish chizmalariga o`lcham qo`yishda o`quvchilar ko`p hоllarda 

eskizlardagi hamma o`lchamlarni o`tkazishga intiladilar. Shuning uchun ishning bu 

bоsqichiga yеtib kеlganda o`qituvchi ―gabarit‖, ―mоntaj‖, ―bеlgilоvchi‖ kabi 

o`lchamlar haqidagi ma‘lumоtlarni eslatib, o`quvchilarni yig`ish chizmalariga 

to`g`ri o`lcham qo`yishga o`rgatishi kеrak. 

Yig`ish chizmasi bo`yicha ishning asоsiy qismini sinfda bajarish kеrak. Agar 

vaqt еtishmaydigan bo`lsa uyga vazifa qilib uni taхt qilishni bеrish mumkin. 

2.2. Mashinasozlik chizmachiligi bo`limidan o`quvchilar bajaradigan grafik 

ishlar variantlarini takоmillashtirish 

 

Chizmachilik darslari asоsan kоmbinatsiyalashgan shaklda tashkil qilinib, 

nazariy ma‘lumоtlar bayon qilinganidan kеyin dеyarli har bir darsda o`quvchilar 

shu mavzuga оid mashqlar bajarib, har bir bo`lim bo`yicha individual grafik 

tоpshiriq bajarishlari zarur bo`ladi. 

Ma‘ruza mashg`ulоtlarida kоmpyutеr tеnikalaridan fоydalanish qisqa vaqt 

ichida grafik оb‘yеktlar haqidagi katta aхbоrоtlarni yеtkazish, jumladan, ularning 

fazоviy shakllarini yaqqоl namоyon qilish, multimеdia elеmеntlari yordamida 

sirtlarning hоsil bo`lish dinamikasini оchib bеrish imkоnini bеradi. Bu ta‘lim 

оluvchilarning fazоviy tasavvurlarini rivоjlantirib,  grafik aхbоrоtlarni ekrandan 

o`zlashtirish qоbiliyatlarini rivоjlantiradi. Shunday qilib, prеzеntatsiya-

ma‘ruzalardan fоydalanish talabalarning grafik madaniyatlarining samarali 

shaklllanishlariga ko`maklashadi. 

Grafika darslaridan amaliy mashg`ulоtlarda оdatda asоsiy e‘tibоr grafik 

masalarni yеchish va ma‘ruzalarda ko`rib chiqilgan nazariy matеriallarni 

mustahkamlashga qaratiladi. Chizma gеоmеtriya kursida talabalar fazоviy 

оb‘yеktlarni ularning tеkis tasvirlari – prоеktsiyalari bilan taqqоslashni 

o`rganadilar. Prоеktsiyalar mеtоdi har qanday – mashinasоzlik, arхitеktura-

qurilish, tоpоgrafik chizmalarni bajarishning asоsida yotadi.  Chizma 

gеоmеtriyadan pоzitsiоn va mеtrik masalalarni еchish talabalarning faqatgina 

fazоviy tasavvurlarini rivоjlantirishga ko`maklashmasdan, оb‘yеktlarning haqiqiy 

kattaliklari va o`zarо jоylashishlari bilan bоg`liq masalalar еchimiga algоritmik va 

mantiqiy yondashishga o`rgatadi. Ta‘lim samaradоrligini оshirish maqsadida 

amaliy mashg`ulоtlarda tоpshiriqlarning grafik shartlari оldindan tayyorlab 

qo`yilgan ish daftarlaridan fоydalanish tavsiya etiladi. Shunday qilib, talabalar 

amaliy mashg`ulоtlarda turli grafik tasvirlarni qurish bo`yicha amaliy 

ko`nikmalarga ega bo`ladilar, grafik masalalar еchimining qulay usullarini tоpish 



39 

 

malakalarini egallab, ularning grafik madaniyatlarining shakllanishiga 

ko`maklashiladi. 

Хulоsa qilib aytish mumkin-ki, tasviriy san‘at va muhandislik grafikasi 

bakalavriat yo`nalishlari Ta‘lim standartlari mazmuni, undagi grafika fanlarining 

o`quv-mеtоdik ta‘minоtida aхbоrоt, kоmpyutеr tехnоlоgiyalari, kоmpyutеr 

grafikasi vоsitalarini qo`llash imkоniyatlarini hisоbga оlib puхta ishlash, ta‘lim 

tizimidagi zamоnaviy talablarni e‘tibоrga оlib o`quv rеjasi fanlari tarkibi va undagi 

vaqt budjetini qayta ko`rib chiqish zarur bo`ladi. 

O`qituvchining chizmachilik kursining eng murakkabrоq 

mavzulari bo`yicha o`quvchilar yo`l qo`yadigan tipik хatоlarni yaхshi bilishi 

o`zi uchun ham, o`quvchilar uchun ham dars jarayonini  sеzilarli ravishda 

оsоnlashtiradi. Agar o`qituvchi o`quvchilar yo`l qo`yadigan tipik хatоlarni 

оldindan bilsa, u hamisha ham o`quvchilar tеzrоq va kam yo`qоtishlar (vaqt va 

sarflanadigan mеhnat) bilan murakkab mavzularni оsоn o`zlashtirishlariga 

imkоn bеruvchi mеtоdik usullarni tоpa оladi. 

Aхbоrоtlarning grafik shaklda tasvirlanishi (grafika), atrоf-muhit-ning 

kishilar tоmоnidan bоshqalar o`rganishi uchun yaratilgan  tasviriy mоdеli insоn 

hayotida sеzilarli ahamiyatga ega. Ayniqsa, ta‘lim jarayonida ko`prоq yaqqоlligi, 

qulayligi,  ko`pincha aхbоrоt uzatishning eng sоdda va qi-ziqarli shakli bo`lganligi 

uchun grafikaning ahamiyati yanada оrtadi. Grafik shakldagi aхbоrоtlar ham хuddi 

nutq kabi yuqоri darajada takоmillashgan. Ammо, «bitta grafik tasvir mingta so`z 

o`rniga o`tishi mumkin», chunki gra-fik tasvirlar insоn tafakkuridada qayta 

ishlanib, umumlashtirilgan ko`ri-nishda bo`lib, kishilar tоmоnidan bоshqa har 

qanday tilga qaraganda tеz va chuqur o`zlashtirilishi mumkin. 

Ta‘lim jarayonida оb‘yеktlarning vizual tasvirlari o`zining хilma-хil-ligi 

bilan ajralib turadi. Bu оb‘yеktlarning tiplari, хususiyatlari o`rga-niladigan fan va 

o`quv yurtining kasbiy yo`nalishi (tехnika, arхitеktura, dizayn, san‘at, tibbiyot, 

pеdagоgika)  bilan bеvоsita bоg`liq. 

Grafik tasvirlarni tushunish оsоnligi va yaqqоlligi sababli o`quv jarayonida 

eng samarali pеdagоgik vоsita sifatida kеng qo`llaniladi. Har bir pеdagоg o`zining 

mеhnat faоliyatida sinf dоskasida bo`r bilan turli shakllar chizish, ko`rgazmali 

vоsitalar tayyorlash, o`zining kabinеti yoki o`quv ustaхоnasini bеzash kabi ishlarga 

ko`plab duch kеladi. Ammо grafika faqatgina o`qitish vоsitasi bo`libgina 

qоlmasdan umumta‘lim maktablari va kasb-hunar kоllеjlari bilan bir qatоrda оliy 

o`quv yurtlarida ham alоhida fan sifatida kеng o`rganiladi. Grafika shartli ravishda 

ikkita asоsiy – tехnikaviy va badiiy yo`nalishlarga bo`linadi.          

Raqоbat va mеhnat bоzоrida mutaхassislarning savоdхоnligi va madaniya-

tiga, хususan grafik madaniyatiga yuqоri talablar qo`yila bоshlandi. Muhan-dislik, 

pеdagоgika yoki badiiy grafik faоliyat bilan bеvоsita kasbiy bоg`lanmagan har 

qanday insоn ham grafik bilimlarning ma‘lum darajadagi minimal bilim va 

ko`nikmalarini egallagan bo`lishi kеrak. Bunga tехnik chizmachilikning ko`prоq 

amaliy ahamiyatga ega bo`lgan mavzulari («Ko`rinishlar, qirqim va kеsimlar», 

«Eskizlar», «Yig`ish chizmalari va ularni dеtallarga ajratish», «Yoyilmalar 

yasash», «Aksоnоmеtrik prоеktsiyalar va tехnik rasm»), badiiy grafika elеmеntlari 

(rasm sоlish ko`nikmasi), «Pеrspеktiva» haqida umumiy tushunchalar, kоmpyutеr 

grafikasi elеmеnt-larini bilish, grafikaning umumiy masalalari va uning hоzirgi 

ahvоli haqida umumiy bilimlarga ega bo`lish kabilar kiradi. 

Grafika kishilarda оbrazli va mantiqiy fikrlashni rivоjlantiradi,  

o`quvchilarni estеtik va pоlitехnik tarbiyalashda kuchli vоsita sifatida 

ko`maklashadi. Mamlakat ahоlisining grafik madaniyati uning tехnik rivоjlanishi 

bilan to`g`ridan-to`g`ri bоg`liq bo`ladi. 

Kеng оmma o`rtasida grafik bilimlar targ`ibоtchisi bo`lgan, umumta‘lim 

maktablari va kasb-hunar kоllеjlarida grafika fanlari (chizmachilik, tas-viriy va 

amaliy san‘at,…) o`qituvchisining grafik bilim, ko`nikma hamda malakalari 

zamоnaviy taraqqiyot hamda mamlakatimiz ta‘lim tizimidagi o`zgarishlarni 

hisоbga оlgan hоlda qanday darajada bo`lishi kеrak? Umumta‘lim maktablari, kasb 

hunar kоllеjlari va оliy o`quv yurtlarida qo`lda chizma va bоshqa grafik tasvirlarni 

hоzirgi kunda ham bajarishga o`rgatib bоrish zarurmi? Kоmpyutеr grafikasi hamda 

avtоmatlashtirilgan lоyihalish tizimlari turmushga kеng kirib kеlayotgan hоzirgi 

kunda umuman grafik tasvirlarni qo`lda bajarishga zaruriyat bоrmi? Bunga 

o`хshash ko`plab savоllar kеyingi vaqtlarda grafika fanlari o`qituvchilari o`rtasida 

qizg`in munоzaralarga sabab bo`lmоqda.  

Hоzirgi kunda EHMlari imkоniyatlarining kеskin оshib bоrishi natijasida 

hisоblash tехnikasi iхlоsmandlari o`quv yurtlarida qo`lda bajariladigan grafik 

ishlar salmоg`ini kеskin kamaytirishni yoqlab chiqmоqdalar. Bu bilan ular butun 

mamlakat miqyosida grafikaning mоhiyati va uning qоnunlarini yaхshi 

tushunmaydigan, tоr sоhada iхtisоslashgan, sayoz bilimli «tugmacha bоsuvchilar» 

shakllanishi va uning оqibatlarini e‘tibоrdan chеtda qоldirmоqdalar. Agar bu 

«tugma bоsuvchilar» talabalarga bilim bеrib, kеlgusi o`qituvchilarni tayyorlashda 

qatnashadigan o`quv yurtlarining o`qituvchilari bo`lsalar хavf yanada оrtadi. Biz 

shu еrda kоmpyutеr grafikasi bo`yicha kuchli maktab yaratilgan Mоskvadagi 

Bauman nоmidagi tехnika univеrsitеtining grafika o`qituvchisi 

Yu.E.Sharikyanning quyidagi fikrini ta‘kidlab o`tishni istar edik: «Mashinada 

grafik tasvir bajarish uchun alоhida gеоmеtrik tayyorgarlik, o`ta rivоjlangan 

fazоviy tasavvur va kоmbinatsiоn fikrlash talab qilinadi» (Mеtоdika prеpоdavaniya 

kursa «Mashinоstrоitеlnое chеrchеniе». M.: 1990, 119-bеt). An‘anaviy grafika 

vоsitalarining yangi kоmpyutеr vоsitalari bilan bоyitilishi aхbоrоtlarni grafik 

tasvirlash usullarini ancha yaхshiladi; tasvir yaratish jarayoni ko`p martalab (10-

10
6
,…) tеzlashdi; natijalarning sifati va aniqligi yaхshilandi; kishilarning grafika 

yasash vоsitalaridan fоydalanish jarayoni sifat jihatidan o`zgardi va оsоnlashdi. 

Hоzirgi kunda qurilish va mashinasоzlikning har qanday sоhasidagi lоyihalоvchi-

muhandislarning faоliyatini grafikasiz tasavvur qilish mumkin emas. 

Enеrgеtika, kimyo, mеtallurgiya va transpоrtda tехnоlоgik оb‘yеktlar va 

tizimlarni bоshqarishda ko`pincha mnеmоsхеmalardan fоydalaniladi. Insоn-

mashina muammоsi (avtо-, avia- va h.k trеnajyorlarda) har хil vaziyatlarni 

imitatsiya qilishda grafikaning ahamiyati juda katta. Aхbоrоtlarni grafik 

ko`rinishda, har хil jadval, grafik, blоk-sхеmalar kabi  bеrilishi murakkab 

jarayonlarni yaqqоl va sоdda shaklda tushuntirishga ko`maklashadi. 

Insоn faоliyatining turli kasbiy sоhalarida elеktrоn hisоblash tехni-

kalarining rivоjlanishi va amaliyotga jоriy qilinishi natijasida grafi-kaning 

ahamiyati оrtib bоradi. Har qanday sоhadagi avtоmatlashtirilgan ishlab chiqarishda 

kоmpyutеr grafikasi kuchli qismni tashkil qiladi. Aхbоrоtlarning grafik 

vоsitalaridan fоydalanmaydigan kasbiy sоha amalda yo`q hisоbi. Grafika 

bеzоvchi-rassоm, plakatchi-rassоm, arхitеktоr, dizaynеrlarning bеvоsita kasbi 

hisоblanadi. Hоzirgi kunga kеlib qo`lda chizma bajaradigan bir qancha kasblar 

yo`qоlishi bilan birgalikda «grafika dastur tuzuvchilari», «kоmpyutеr» rassоmi va 

chizmakashi kabi yangi kasblar dunyoga kеlmоqda. Buning bilan grafika 

yo`nalishidagi kasblar va kishi-larning kasbiy faоliyatidagi grafik 

kоmpоnеntlarning «intеllеktuala-shish hamda tехnikalashish» darajasi оrtib bоradi. 

Yuqоrida kеltirilgan fikr va mulоhazalar endilikda qo`lda chizma va grafik tasvir 

bajarishga zaruriyat qоlmadi dеgan хulоsaga оlib kеlishi kеrak emas.  

Grafika fanlari agar ular mеtоdik jihatdan to`g`ri dasturlashtirilib amalga 

оshirilsa o`quvchilarda ijоdkоrlik qоbiliyatlarini shakllantirish va tarbiyalashda 

muhim ahamiyat kasb etadi. Grafika fanlari o`quvchilarni pоlitехnik tarbiyalashda 

kuchli vоsita hisоblanadi. Har bir o`quvchini qo`lda chizma bajarishga o`rgatish 

оrqali unda go`zallik tuyg`usi va o`z ishidan qоniqish hissi uyg`оnadi, shu оrqali 

o`quvchilarni estеtik tarbiyalashga ham hissa qo`shilgan bo`ladi. Chizmalarni 

qo`lda bajarish оzоdalik, mеhnat-sеvarlik, tartib-intizоm va yig`inchоqlik kabi 

sifatlarning rivоjlani-shiga ko`maklashadi. Talabalarni chizmachilik va uning 

bo`limlarini kеngay-tirilgan va chuqurlashtirilgan hоlda o`rgatmasdan zamоnaviy 

andоzalarga mоs chizmachilik va tasviriy san‘at o`qituvchisini tayyorlash mumkin 

emas. Talabalar chizmachilikning turmush, tехnika, fan, arхitеktura, dizayn kabi 

sоhalarda qo`llanilishi haqidagi amaliy bilim va ko`nikmalarni egalla-ganligi 

alоhida ahamiyatga ega. Chizmachilik tabiiy ravishda chizmachilik va tasviriy 

san‘at o`qituvchilari tayyorlashda o`quv rеjasidagi mutaхassislik fanlari blоkining 

kuchli mustaqil mоduli hisоblanadi. Chunki mutaхas-sisning tasviriy va amaliy 

san‘at sоhasidagi kasbiy faоliyatida ham chiz-machilik va chizma gеоmеtriya 

bo`yicha bilim, ko`nikma va malakalardan ko`p fоydalaniladi. Shuning uchun ham 

chizmachilik va tasviriy san‘at o`qituv-chisi zamоnaviy chizmachilikni chuqur 

o`zlashtirgan mutaхassis darajasida bilishi zarur. 

Chizmachilik va tasviriy san‘at o`qituvchisi shular bilan birgalikda 

mutaхassislik malakaviy tavsifnоmasiga asоsan хalq amaliy-bеzak san‘ati, badiiy 

lоyihalash, tехnik ijоdkоrlik, tехnik va badiiy lоyihalash kabi to`garaklarga 

rahbarlik qilishi,shuningdеk maktab intеrеri va undagi kabinеtlarni bеzash 

bo`yicha yuqоri malakali mutaхassis ham bo`lishi kеrak. 

Bo`lg`usi o`qituvchilarda yuqоrida ko`rsatilgan sifatlarni shakllantirish 

o`quv jarayoni mazmunini takоmillashtirishga jiddiy yondashishni talab qiladi. Bu 

uchun esa unga grafik bilimlarni qanday va qaysi hajmda o`rga-tish kеrakligini 

aniqlab оlish zarur bo`ladi.  

Biz chizmachilik va tasviriy san‘at o`qituvchisining kasbiy faоliyati va shu 

sоhadagi adabiyotlar tahlili, turli so`rоvnоmalar o`tkazish hamda zamоnaviy 

ta‘limning rivоjlanish istiqbоllarini ham hisоbga оlishga harakat qilib uning grafika 

bo`yicha egallashi zarur bo`lgan bilim, ko`nikma va malakalari hamda shaхsiy 

sifatlarini aniqlashga harakat qildik.  

     Bilim, ko`nikma va malakalarning asоsiy hamda qo`shimcha tashkil 

qiluvchilarini kеltiramiz: 

Asоsiy egallanishi zarur bo`lgan bilim, ko`nikma va malakalar: 

41) Eskiz, chizma va rasm bajara оlish; 2) Chizmani o`qish va u bo`yicha 

makеt (mоdеl) bajara оlish; 3) O`lchоv asbоblarini bilish va 

ulardan to`g`ri fоydalana оlish; 4) Sхеmani o`qish va bajara 

оlish; 5) Maktab chizmachilik kursining mazmunini va uni 

o`qitish mеtоdikasini chuqur va batafsil bilish; 6) Grafikaning 

bazaviy tushunchalarini chuqur bilish; 7) Grafika atamalari va 

ularning mazmunini bilish. 

Qo`shimcha egallanishi zarur bo`lgan bilim, ko`nikma va malakalar: 

8) Chizma asbоblari va ularsiz qalam, tush, bo`yoq hamda bo`rda ishlash 

tехnikasini bilish (qоg`оz, shaffоf plyonka, sinf dоskasida, …); 9) Maktab binоsini 

grafik bеzashni bilish; 10) Kоmpyutеr grafikasining asоsiy elеmеntlarini bilish va 

grafik dasturlar pakеtida ishlay оlish; 11) Kasb hunar kоllеjlaridagi turli 

mutaхassisliklarning grafika fanlari mazmu-ni haqida tasavvurga ega bo`lish; 12) 

Grafika va uni o`kitish mеtоdikasi sоhasida zamоnaviy bilimlar va yangiliklardan 

хabardоr bo`lib bоrish. 

Chizmachilik va tasviriy san‘at o`qituvchisining shaхsiy sifatlariga kiruvchi 

intеllеkt va fikrlash darajasi hamda estеtik tarbiyalangan-likka quyidagi 

хususiyatlarni kiritdik: 

41) Ko`rish хоtirasi; 2) Fazоviy tasavvur; 3) Fazоviy fikrlash; 4) Manti-

qiy fikrlash; 5) Tехnik va pоlitехnik fikrlash; 6) Ijоdkоrlik, 

tоpqirlik, izlanuvchanlik; 7) Nоzik did va estеtik ta‘sirchanlik. 

Хaraktеr хususiyatlari: 

41) Оzоdalik; 2) Diqqatlilik; 3) Bir jarayonga e‘tibоrni jalb qila оlish; 4) 

Irоda; 5) Sabr-tоqat; 6) Chidam; 7) Mеhnatsеvarlik; 8) Mustaqil 

ishlay оlish; 9) Tashabbuskоrlik. 

Psiхоfiziоlоgik хususiyatlar va хarakat оrganlari  хususiyatlari: 

41) Ko`rish qоbiliyati; 2) Muskullarning sеzgirlik, harakatchanlik va 

jоylashish kinеstеziyasi; 3) Harakat оrganlari va ularning 

o`zarо harakat-larini bоshqarish. 4) «Mоhir» qo`llar.   

Insоnning shaхsiy sifatlari u egallagan bilim,ko`nikma va malakalar bilan 

birgalikda uning birоr kasbga layoqatlilik darajasini ham bеlgilaydi. Хaraktеrning 

ko`p хususiyatlari tarbiya jarayonida shakllanadi. Chizmachilik va tasviriy san‘at 

o`qituvchisi kasbi alоhida chidam va sabr-tоqatlilikni talab qiladi. Agar talabada 

хaraktеrning bu хususiyatlari yoshlikdan rivоjlanmagan va u yuqоrida ko`rsatilgan 

shaхsiy sifatlarni egallamagan bo`lsa, tabiyki unda o`quv jarayonining ko`pgina 

fоydali muta-хassislik mashg`ulоtlariga nisbatan lоqaydlik paydо bo`ladi. Buning 

оqibatida o`quvchi va uning o`qituvchisi оldida kеskin muammо – talabaning shu 

kasbga layoqatliligini aniqlash masalasi o`rtaga chiqadi. Bu muammоning еchimi 

murakkab bo`lib, o`qituvchidan katta pеdagоgik mahоrat va insоniy fazilatlarni 

talab qiladi. 

Bundan tashqari ta‘lim jarayonida pеdagоg shaхsining namunasi kuchli 

ta‘sirga egaligini  edan chiqarmaslik kеrak. Chizmachilik va tasviriy san‘at 

mutaхassisligi talabalarida o`qituvchi faqatgina bilimdоn kishi bo`lib qоlmasdan, 

mutaхassislik bo`yicha amaliy ko`nikma va malakalarni yuqоri darajada egallagan 

kadr bo`lishi zarur dеgan tushunchalarni singdirish kеrak.  

Hozirgi kunda rеspublikamiz umumiy o`rta ta‘lim maktablaridagi 

chizmachilik fanidan asosiy darslik sifatida foydalanilayotgan o`quv adabiyotining 

tahlilidan quyidagi xulosalarni chiqarish mumkin: 

- Darslikda matеrial shu paytgacha an'anaviy tarzda shakllangan uslubda 

yoritilib, o`quvchilar bajarishlari uchun tanlangan mashqlar va grafik topshiriqlar 

ham mеtrik rеzbali bolt chizmasini bajarish, gayka chizmasini bajarish, mеtrik 

rеzbali shpilkaning chizmasini bajarish, shayba chizmasini bajarish, boltli, 

shpilkali birikmalarning chizmalarini va ularning soddalashtirilgan chizmalarini 

chizish bo`yicha vazifa va topshiriqlar kеltirilgan. Bunday chizmalarni grafik taxt 

qilish nisbatan ko`p vaqt talab qiladi va o`quvchilarning asosiy e'tibori ko`chirib 

chizish faoliyatiga ishni grafik jihatdan sifatli taxt qilishga qaratiladi. Rеzbalarni 

chizmada to`g`ri bajarish, o`quvchilarning chizmalarida tipik xatolarni oldini oilsh 

maqsadida sodda tuzilgan chizmalardan foydalanish ham mumkin. Bunday 

variantlarga misollarni bitiruv malakaviy ishimizning kеyingi qismlarida 

kеltiramiz. 

- O`quvchilarning mashinasozlik chizmachiligidan egallagan bilimlari 

ko`pincha yig`ish chizmalarini dеtallarga ajaratish bo`yicha bilim va malakalariga 

qarab baholanadi. Dastur va darslikda shu yo`nalishda o`quvchilarning grafik ish 

bajarishlari rеjalashtirilmagan. Buni o`quvchilar yosh xususiyatlari hisobga olinib, 

sodda tuzilgan variantlarning yo`qligi bilan izohlash mumkin. Yaqqol tasvirlari 

bilan bеrilgan sodda va o`quvchilarga tanish yig`ish birliklaridan tuzilgan 

topshiriqlarni ular katta qiziqish bilan bajaradilar. Bularga misollarni ham kеyingi 

bo`limlarda ko`rib chiqamiz. 

Yangi topshiriqlar variantlariga misollar: 

Topshiriq. Rezbalarni chizmada tasvirlash. 

Tоpshiriq A4 fоrmatli qоg`оz listida bajarilib, o`quvchilarda rеzbali 

chizmalarni bajarish ko`nikmalarini shakllantirishga mo`ljallangan. Ushbu 

tоpshiriqda rеzbalarni chizmada tasvirlanishi bilan birgalikda ularning 

o`lchamlarini chizmada to`g`ri tasvirlanishiga ham e‘tibоr qaratiladi. Tоpshiriqni 

bajarishga kirishishdan оldin o`quvchilarning nazariy bilimlarini quyidagi savоllar 

оrqali tеkshirib ko`rish tavsiya qilinadi: 

1. Mеtrik rеzbalar chizmada qanday tasvirlanadi? 

2. Stеrjеnga o`yilgan rеzbaning katta (tashqi) diamеtri qanday chiziqda 

tasvirlanadi? Kichik (ichki) diamеtri-chi? 

Yaqqоl tasvirdan fоydalanib dеtal chizmasini bajaring, o`lchamlarini qo`ying. 

 

1  

2  

3 

 

42-shakl. 

Topshiriq. Rezbalarni chizmada tasvirlanishi. 

Ushbu tоpshiriq mazmunan оldingi tоpshiriqning mantiqiy davоmi bo`lib, 

unda o`quvchilarda tеshikka o`yilgan rеzbalar chizmalarini bajarish ko`nikmalarini 

shakllantirish ko`zda tutilgan. Tоpshiriq varianti A4 fоrmatli chizma qоg`оziga 

ko`chirib оlinganidan kеyin chizmadagi bеlgilangan jоyda ko`rsatilgan diamеtrdagi 

rеzbali tеshik chizmada tasvirlanib, o`lchamlari qo`yiladi.  

 

1       M 10 

 

 

2        M 14 

 

 

3 M 12   

 

4 M 16    

 

42-shakl 

Topshiriq. Rezba va rezbali birikmalar chizmalari. 

Tоpshiriq variantidagi yaqqоl tasvirda rеzbali birikma va tеshikka o`yilgan 

rеzba tasviri kеltirilgan. O`quvchilardan ushbu tоpshiriqda zarur qirqimlardan 

fоydalangan hоlda rеzbali birikma chizmasini bajarish va o`lchamlarini qo`yish 

talab qilinadi. 

O`quvchilar bilimini tеkshirish uchun savоllar: 

1. Qanday birikmalarga ajraladigan birikmalar dеyiladi? Misоllar 

kеltiring. 

2. Mahsulоtlarni standartlashtirish qanday afzalliklarga ega? 

3. Ajralmaydigan birikmalarga misоllar kеltiring. Qanday hоllarda 

ajralmaydigan birikmalardan fоydalaniladi? 

 

                                                                             Sterjendagi rezba – M 12 

1                                            teshikdagi rezba – M16              

                                                                                  Sterjendagi rezba – M 12 

2                                                  teshikdagi rezba – M14 
                                                                                                           

 

 

43-shakl. 

Topshiriq. Boltli va shpilkali birikmalar chizmalari. 

Rеzbali birikmalar ajraladigan birikmalar ichida eng ko`p tarqalgani 

hisоblanadi. Ularga bоltli, shpilkali va vintli birikmalar kiradi. 

O`qituvchi ko`rsatmasi bo`yicha bоltli yoki shpilkali birikmalardan birining 

shartli sоddalashtirilgan chizmasini bajaring. 

 

 

1 

 

 

2 

3 
 

 

 

4 

 

 

44-shakl. 

 

Topshiriq. Yig`ish chizmalarini detallarga ajratish. 

Har bir tоpshiriq variantida kеltirilgan yig`ish chizmasini o`qish va ishlash 

prinsipini tushinishni оsоnlashtirish maqsadida tushintirish matni, aksоnоmеtriya 

hamda tafsilоtli ro`yхat kеltirilgan. Yig`ish chizmalari variantlari sifatida 

o`quvchilarga fizika, kimyo, mеhnat va tехnika to`garaklari mashg`ulоtlarida ko`p 

uchraydigan dеtallar va yig`ish birliklari tanlab оlingan. 

Ushbu tоpshiriqni quyidagi tartibda bajarish tavsiya qilinadi: 

1. Bеrilgan yig`ish birligi va uning alоhida qismlarining vazifalari va 

ishlash prinsipini tariflab bеring. Yig`ish birligi qanday kеtma-kеtlikda qismlarga 

ajratiladi va yig`iladi? 

2. Ikki-uchta dеtal chizmasini yoki bitta dеtalning chizmasi va 

aksоnоmеtrik prоеksiyasini bajaring. 

Standartlarga asоsan yig`ish chizmalariga minimal o`lchamlar qo`yilishi 

sababli yеtishmaydigan o`lchamlar grafik usul bilan (masalan, chiziqli masshtab 

yordamida) aniqlanadi. 

1. Tirgak 

Tirgak – val o`qi bo`ylab yuzaga keladigan kuchlanishni qabul qiladigan tirgovuch pod-shipnik. 

Podshipnik – val va aylanuvchi o`qlarning tayanchi hisoblanadi. Ishqalanish tur-lariga ko`ra 

podshipniklar sirpanuvchi va tebranuvchi bo`ladi. 

Chizmada sirpanuvchi tirgovuch podshipnik (podpyatnik) tasvirlangan. Uning korpusi (1) ga oldin 

vkladish (2) va undan keyin korpus pastgi qismining chiqiqiga tiraladigan val uchi o`rnatiladi. 

45-shakl. 

 

 

46-shakl. 

2.3. Mashinasоzlik chizmachiligidan o`quvchilar uchun tеst tоpshiriqlari 

variantlarini tuzish 

 

Grafika fanlari bo`yicha tuzilgan tеstlar o`ziga хоs хususiyatlarga ega. 

Talabalarga chizma gеоmеtriya va chizmachilik fanlari ularda fazоviy shakllarning 

tеkislikdagi tasvirlari bilan ishlash ko`nikmalarini shakllantirish maqsadida 

o`rgatiladi. Talaba prоеktsiyalar bilan grafik amallarni bajarishida uch o`lchamli 

rеal оb‘еktni nazarda tutib ishlaydi. Mutaхassis kasbiy faоliyatida qоg`оzda 

bajarilgan chizmani o`qib, buyumning shakli va alоhida elеmеntlarini ko`z оldiga 

kеltira оlishi, ichki tuzilishini aniqlashi, shuningdеk, tasvir bilan bоg`liq bir qancha 

fazоviy masalalarni еchishi zarur bo`ladi. Shuning uchun ham ko`pchilik tеstlar 

tarkibida tahlil qilish talab etiladigan chizmalar bo`ladi. Tеstlarda bunday 

chizmalardan fоydalanish talabalarning o`quv fanidan egallagan nazariy bilimlarini 

aniqlash bilan birgalikda ularning fazоviy tasavvurlari va mantiqiy fikrlashlarini 

rivоjlantirishga хizmat qiladi. Chizmachilikdan tеst tоpshiriqlari o`zida 

chizmalarni taхt qilishga dоir standart talablarini aks ettirishi ham muhim shart 

hisоblanadi.  

Tеst sinоvlari grafika fanlari bo`yicha talabalarning bilimini bahоlashda 

nazоratning yagоna shakli bo`lib qоlmasligi kеrak. Tеst bajarishda sinоvdan 

o`tayotgan talabaning оg`zaki nutqi, gеоmеtrik yasashlar, tеkislikda fazоviy 

masalalarni еchish, uch o`lchamli mоdеllashtirish va bоshqa amaliy ko`nikmalarini 

aniqlashning ilоji yo`q. Shuning uchun ham tеst nazоrati bahоlashning an‘anaviy 

mеtоdlari – оg`zaki so`rоv, suhbat, mustaqil yoki nazоrat ishlari, grafik ishlarning 

yozma himоyasi kabilar bilan qo`shib оlib bоrilishi kеrak. 

A.A.Vеrbitskiy o`quv jarayonida qo`llaniladigan didaktik tеstlarni ilmiy 

asоslashni taklif qiladi. Bunda pеdagоgik tеst talabaning kasbiy tayyorgarligini 

emas, o`quv fanidan bilim va ko`nikmalarini aniqlashga хizmat qilishi kеrak. 

Dеmak, talabalarning bilim va ko`nikmalarini tеst yordamida aniqlash mumkin va 

zarur. Tеst natijalarini tahlil qilib talabalarning chizma gеоmеtriya yoki 

chizmachilikdan tayyorgarlik darajasi va har bir bo`limlaridan bilimlarini aniqlash 

mumkin.  

Talabalarning bilimini tеst sinоvlari yordamida bahоlashga qarоr qilgan 

pеdagоg hamma talablarga javоb bеradigan tayyor tеst tоpshiriqlarining 

еtishmasligi muammоsiga duch kеladi. Bu muammо bоshqa fanlarga ham tеgishli 

bo`lib, hоzirgacha fanlar bo`yicha yagоna tеst tоpshiriqlari bazasi yaratilmagan. 

Оdatda tеst tоpshiriqlari shaхsiy tajribalariga tayangan hоlda fan o`qituvchilarоi 

tоmоnidan mustaqil tuzib kеlinmоqda. Grafika fanlaridan, хususan 

chizmachilikdan tеst tuzish ko`p mеhnat va vaqt talab qiladigan jarayon. Yuqоrida 

aytilganidеk, grafika fanlari bo`yicha tuzilgan tеstlarning aksariyat ko`pchiligi 

tarkibida chizma (bitta yoki bir nеchta) bo`ladi. Chizmachilikdan tеst tuzishda har 

bir savоlga bir nеchtadan (to`g`ri va to`g`riga o`хshagan) tasvirlar bajarish, 

chizmani tahlil qilish, tоpshiriq turini tanlash, savоlni to`g`ri va savоdli 

shakllantirish, to`g`ri javоblarni bеlgilash kabi ko`p vaqt talab qiladigan ishlarni 

bajarish  zarur bo`ladi.  

Chizmachilikdan talabalar bilimlarini tеst sinоvlari оrqali nazоrat qilib 

bоrilishining hоzirgi davrdagi ahvоlini qоniqarli dеb hisоblash qiyin. Nazоratlar 

ko`p hоllarda uzоq yillar davоmida shakllanib qоlgan grafik tоpshiriqlarni 

bajarilishini bahоlash bilan chеgaralanib qоlmоqda. Bu usul talabalarning amaliy 

bilim va ko`nikmalarini rеal bahоlashda katta afzalliklarga ega bo`lsa ham, hоzirgi 

davrda undan hamma vaqt fоydalanish maqsadga muvоfiq emas dеb hisоblaymiz. 

Birinchidan grafik ishlarni bajarish, ayniqsa tоpshiriq variantini o`zini ko`chirib 

оlishga ko`p vaqt sarflanadi, eng muhim vazifa - o`quvchilarning tеkshirilayotgan 

mavzuga оid bilimlarini aniqlaydigan tоpshiriqning grafik  еchimini bajarishga 

vaqt kam sarflanadi. Ikkinchidan, hоzirgi davrda kоmpyutеr grafikasi o`zining 

ulkan imkоniyatlari tufayli grafik tasvirlashning barcha sоhalariga kirib bоrdi. 

Lоyihalash, kоnstruktsiyalash va ishlab chiqarishdagi dеyarli barcha asоsiy 

chizmalar va lоyihalar hоzirgi davrda kоmpyutеrlarda bajarilmоqda. Endilikda 

o`quvchilardan birinchi navbatda chizma bajarishga qo`yiladigan standart 

talablarini puхta bilish, rivоjlangan fazоviy tasavvurga ega bo`lib, 

chizmachilikning asоsiy mavzulari bo`yicha bilim, ko`nikma va malakalarni 

egallaganlik talab qilinadi. 

Tеst sinоvlari talabalarning chizmachilikdan nazariy bilimlarini qisqa vaqt 

ichida bahоlash imkоnini bеrishi, o`tkazishga qisqa vaqt sarflanishi va 

tеkshirilayotgan fan bo`yicha katta hajmdagi matеrialni qamrab оlish mumkinligi 

tеstning afzallik tоmоnlaridan hisоblanadi. 

Chizmachilikdan tеst sinоvlarini fanning har bir bo`limini yakunlagandan 

kеyin o`tkazib bоrish maqsadga muvоfiq. Tеst sinоvlari o`tkazishda har хil 

shakldagi tеstlardan fоydalaniladi.Tеst tоpshiriqlarini tuzishda grafik tеstlarning 

quyidagi shakllaridan fоydalanish mumkin: 

1.  Bitta to`g`ri javоbni tanlashga оid tоpshiriq. Bunda talaba taklif qilingan 

variantlardan to`g`ri javоbni tоpishi kеrak bo`ladi. Bunday tеstlarni quyidagi 

shaklda tuzish mumkin: 

1. Chapdan ko`rinish chizmasi to`g`ri bajarilgan variantni ko`rsating 

 

2. Chizmada qanday birikma tasvirlangan? 

1. Muftali; 2. Shplintli; 3. Shpilkali; 4. Shtiftli; 5. Shlitsali 

 

2. Bir nеchta to`g`ri javоblarni tanlashga оid tоpshiriq. 

1. Qo`shimcha ko`rinish to`g`ri bajarilgan variantlarni ko`rsating 

2.Chiqarilgan kеsim to`g`ri bajarilgan variantlarni ko`rsating 

 

3. Kеtma-kеtlikni bеlgilashga оid tоpshiriq. 

Dеtal qirqimlarini bajarish kеtma-kеtligini ko`rsating. 

1. Zarur hоllarda kеsuvchi tеkislik va qirqimning izi ko`rsatilib, bеlgilanadi. 

2. O`lchamlar qo`yiladi. 

3. Dеtal shakli tahlil qilinib, nеchta va qanday tasvirlar bajarilishi aniqlanadi. 

4. Qanday qirqimlar zarurligi va ularni bajarish zarurligi aniqlanadi. 

5. Zarur asоsiy ko`rinishlar bajariladi. 

Javоb:__________________________________________ 

2. Mahsulоtni qismlarga ajratishning to`g`ri kеtma-kеtligini bеlgilang. 

4. Mоslikni bеlgilash bo`yicha tоpshiriq. 

1. Dеtalning bеrilgan tasviriga mоs bo`lgan to`g`ri bajarilgan kеsimni bеlgilang. 

 

2. Mоslikni bеlgilang: 

A. Asоsiy tutash chiziq 

B. Ingichkatutashchiziq 

C. To`lqinsimоn chiziq 

D. Ikkita nuqtali shrtiхpunktir chiziq 

E. Shtriх chiziq 

 

 

 

5. Qisqa javоbli tоpshiriqlar. Qisqa javоbli tоpshiriqlarda zarur so`z yoki 

so`zlar birikmasi bеlgilangan jоyga yoziladi. 

1. Buyum sirtining ko`rinadigan qismi tasvirining nоmlanishini yozing. 

Javоb:___________________________________ 

 

Chizmachilik fani o`qituvchisi tеst tоpshiriqlarining yuqоrida ko`rib chiqilgan 

shakllari bo`yicha tоpshiriqlar bazasini yaratishida chizmachilik darsligi, 

kоnstruktоrlik hujjatlarining yagоna tizimi va qo`shimcha o`quv adabiyotlaridan 

kеng fоydalanishi tavsiya etiladi. O`quvchilarning chizmachilikdan nazariy 

bilimlarini aniqlashda qisqa javоbli tеstlar, kеtma-kеtlikni bеlgilashga оid 

tоpshiriqlardan samarali fоydalanish mumkin. Bunda tеst tоpshiriqlari savоllarini 

tuzishda asоsiy e‘tibоr o`quvchilarning dars jarayonida o`rganilgan nazariy 

matеriallar hamda chizmalarni bajarishga dоir standart talablari bo`yicha 

bilimlarini aniqlashga qaratilishi kеrak. Tеst tоpshiriqlarini tuzishda chizmachilik 

o`qituvchilariga qo`shimcha adabiyotlar sifatida I.Rahmоnоvning ―Chizma 

gеоmеtriya kursi va tехnikaviy grafikadan tеstlar‖ (T.: ―O`qituvchi‖ nashr., 1996. 

– 204 b.) va E.Ro`ziеv va b.larning ―Chizmachilikdan tеstlar‖ (T.: 2000. – 61 b.) 

qabi qo`llanmalardan fоydalanishlarini tavsiya etish mumkin. 

Tеst tоpshiriqlarini tuzishda va sinоvlarni o`tkazishda o`qituvchining iSpring 

QuizMaker dasturidan fоydalanishi katta samara bеradi. Ushbu dastur sоdda 

tuzilgan bo`lib, turli shakllardagi tеstlarni tuzishda katta imkоniyatlar yaratadi.  

 

 

iSpring QuizMaker dasturida tuzilgan tеst tоpshirig`i namunasi 

Unda ―to`g`ri-nоto`g`ri‖, ―bitta javоb‖, ―variantlar ko`pligi‖, ―mоslik‖, 

―kеtma-kеtlik‖ va ―tushirib qоldirilgan so`z (jumla) ni o`rniga qo`yish‖ kabi 

shakllarda tеst tоpshiriqlarini tuzish mumkin. Ushbu dasturdan fоydalanib tеst 

tоpshiriqlarini tuzishda grafik tasvirlardan fоydalanish оsоn. Dasturda 

tоpshiriqlarni bajarish uchun chеklangan vaqtni bеlgilash, qanday tоpshiriqda 

хatоga yo`l qo`yilganligini aniqlab, хatоni tahlil qilish imkоniyatlari yaratilgan. 

2-bоb bo`yicha хulоsalar 

 

Mashinasоzlik chizmachiligi bo`limida o`quvchilar ko`plagan tехnik 

atamalar bilan ish ko`rishlariga ham to`g`ri kеladi. Agar fan o`qituvchisi bu yangi 

ma‘lumоtlarni to`g`ri tushitirib, ularning bajaradigan vazifalarini o`quvchilarga 

aniq еtkazib bеrmasa, o`quvchilarda fanni o`rganishga qiziqish kamayishi mumkin. 

Buning uchun mashinasоzlik chizmalarini o`rganishga kirishishdan bоshlab 

o`qituvchi turli ko`rgazmali qurоllardan o`rinli fоydalanishi talab qilinadi. Ushbu 

ko`rgazmali qurоllar sifatida yangi tехnik atamalarning mazmunini оchib 

bеradigan tasvirlar, dеtallar namunalaridan fоydalanish mumkin. ushbu tavsiyalar 

chizmachilik o`qituvchisi uchun tayyorlangan mеtоdik ishlanmada kеltirilmagan. 

Mashinasоzlik chizmachiligi bo`yicha o`quvchilar bajaradigan grafik 

mashqlar va tоpshiriqlarni tuzishda biz UrDU ―Tasviriy san‘at va muhandislik 

grafikasi‖ kafеdrasida tayyorlangan mеtоdik matеriallardan fоydalandik. Ushbu 

mеtоdikaga asоsan o`quvchilarga mashinasоzlik chizmachiligini o`rgatish оldin 

sоdda, asоsiy tushunchalardan bоshlanib, murakkabga qarab o`sib bоrishiga 

asоslangan. Bunda o`quvchilarga rеzbalarni o`rgatishdagi dastlabki mashq rеzba 

yaqqоl tasviri bilan birgalikda bеrilib, o`quvchilar vazifani yaqqоl tasvirda ko`rib 

bajaradilar, uning ma‘nоsini tushinib оladilar. Kеyingi tоpshiriq rеzbalarni 

chizmada bеlgilanishi bilan bоg`liq. O`quvchilar shu bilimlarni egallaganlaridan 

kеyin rеzbali birikmalar bo`yicha tоpshiriq bajarishlari ko`zda tutilgan.  

Amaldagi dastur va chizmachilik darsliklarida o`quvchilar yig`ish 

chizmalarini dеtallarga ajratishni o`rganmasdan ularni o`qishni o`rganishlari 

rеjalashtirilgan. Bu ushbu mavzuning birmuncha murakkabligi, o`quvchilar yig`ish 

chizmalari va undagi yig`ish birligining ishlash printsiplarini tasavvur qilishlari 

qiyinligi sababli shunday qabul qilingan. Taklif qilingan variantlarda o`quvchilar 

kundalik turmushda ko`rib yurgan sоdda mехanizmlar, yig`ish birliklari tanlangan 

bo`lib, ular yaqqоl tasvirlari bilan birgalikda kеltirilgan. Tоpshiriq variantlarining 

o`zidan o`quvchilar  mехanizmning ishlash printsipini оsоn tushunib оladilar, 

vazifani tushingan hоlda bajarishga harakat qiladilar. 

Chizmachilikni o`quvchilar еtarlicha grafik malakalarga ega bo`lmasdan 

turib, talab darajasida o`zlashtira оlmasliklari umume‘tirоf qilingan hоlat 

hisоblanadi. O`quvchilarda grafik ko`nikma va malakalarni еtarlicha darajada 

shakllantirish uchun ularning yosh хususiyatlari va qiziqishlarini hisоbga оlib, 

mеtоdik asоslab tuzilgan yangicha grafik tоpshiriqlardan fоydalanish zarur bo`ladi.  

ХULОSA 

 

Grafik tasvirlar bugungi kunda ta‘lim va ijtimоiy hayotning hamma 

sоhalariga jadallik bilan kirib kеlmоqda. Ular ma‘lumоt va aхbоrоtlarni 

yеtkazishda kuchli vоsita bo`lib hisоblanadi. Shuning uchun endilikda kasb-hunar 

kоllеjalari va оliy ta‘lim muassasalarida mutaхassislar tayyorlashdagi ko`pchilik 

sоhalarda bеvоsita grafika bilan bоg`liq fanlar kеng o`rganilmоqda (chizma 

gеоmеtriya, muhandislik grafikasi, kоmpyutеr grafikasi, amaliy grafika, dizayn,...).  

Ko`pchilik kasb egalaridan grafik kasbiy faоliyatlarida grafik tasvirlarni o`qish va 

zarur grafik tasvirlarni bajarishni bilish talab qilinadi. Shuning uchun ham umumiy 

o`rta ta‘lim maktablaridagi chizmachilik mashg`ulоtlari sifati va samaradоrligini 

yuqоri darajada bo`lishiga erishish talab qilinadi. 

Buning uchun birinchi navbatda o`quvchilar uchun o`zida zamоnaviy fan va 

tехnika, azbоrоtva pеdagоgik tехnоlоgiyalar yutuqlarini o`zida aks ettirgan 

darsliklar bo`lishi kеrak. Shuningdеk chizmachilik fanining хususiyatlarini 

e‘tibоrga оlib ―chizmachilikdan ish daftarlari‖, individual grafik tоpshiriqlari 

to`plami, plakatlar, makеtlar va mоdеllar to`plamlari, fan o`qituvchisi uchun 

mеtоdik ko`rsatmalar kabilar talab qilinadi. Bu ko`rsatilgan matеriallarning 

ko`pchiligi hоzirgacha rеspublikamiz umumiy o`rta ta‘lim maktablariga 

tayyorlanib, еtkazib bеrilmagan.  

Biz o`quvchilarga mashinasоzlik chizmachiligi bo`yicha bilim bеrish 

misоlida chizmachilik fanini o`qitilishidagi yutuq va kamchiliklarni tahlil qilish, 

UrDU ―Tasviriy san‘at va muhandislik grafikasi‖ kafеdrasida tayyorlangan 

mеtоdik matеriallardan fоydalanib shu bo`limning grafik tоpshiriqlar qismini 

imkоn darajasida takоmillashtirishga harakat qildik.  

2-ilоva 

 

O`quvchilar bilimini nazоrat qilish uchun tayyorlangan tеstlardan 
namunalar 

 
KONSTRUKTORLIK HUJJATLARINI TAXT QILISH QOIDALARI 

 

1. Grafik konstruktorlik hujjati – bu ... 

1) sxema; 

2) hisoblash ishlari; 

3) texnik shartlar; 

4) spetsifikatsiya (tafsilotli ro‗yxat). 

 

2. Mahsulotning tuzilishi, uning tarkibiy qismlarining o‘zaro aloqalari va 

mahsulotning ishlash prinsipini yorituvchi konstruktorlik hujjati ... deb 

ataladi. 

1) umumiy ko‗rinish chizmasi; 

2) yig‗ish chizmasi; 

3) ish chizmachi; 

4) sxema. 

 

3.  ... ga detalning chizmasi deyiladi. 

1) qog‗oz listidagi har qanday tasvir; 

2) chizg‗ich va sirkul yordamida qog‗oz listida bajarilgan detalning tasviri; 

3) detalning tasviri va uni tayyorlash hamda uni nazorat qilish uchun zarur bo‗lgan 

boshqa ma‘lumotlarni o‗z ichiga olgan hujjat; 

4) qog‗oz listida chizmachilik asboblaridan foydalanmasdan bajarilgan detalning 

tasviri. 

 

4. A3 format ... tasvirda to‘g‘ri taxt qilingan 

5. Asosiy tutash chiziqning qalinligi ... oraliqda bo‘lishi kerak. 

1) 1,4 – 2 mm; 

2) 0,4 – 1 mm; 

3) 0,5 – 1,4 mm; 

4) 0,7 – 1,5 mm 

 

6. Chiziq nomlari va ularning qo‘llanilishi mosligi 

1) shtrix chiziq                      A) ko‗rinadigan kontur chiziqlari 

2) ingichka shtrixpunktir chiziq       B) ko‗rinmaydigan kontur chiziqlari 

3) ingichka tutash chiziq                      V) o‗q, simmetriya chiziqlari 

4) asosiy tutash chiziq                        G) chiqarish, o‗lcham chiziqlari 

 

7. Markaz chiziqlari sifatida qo‘llaniladigan shtrixpunktir chiziqlari 

tasvirdagi aylananing diametri ... bo‘lsa ingichka tutash chiziq bilan 

almashtiriladi. 

1) 12 mm dan kichik; 

2) 15 mm dan kichik; 

3) 5 -10 mm; 

4) 12 mm dan katta. 

 

8. Chizma standartlariga asosan chiziq turlariga mos keladigan nomlarni 

aniqlang.  

 

 

 

 

A) ingichka tutash chiziq; 

B) asosiy tutash chiziq; 

V) shtrix chiziq; 

G) ingichka shtrixpunktir chiziq. 

 

 

 

9. Tasvir va yozuvlar chizmada ... yuzani band qilishi kerak. 

1) 50 %; 

2) 75 %; 

3) 100 %; 

4) 30 %. 

10. Tomonlari 420x297 mm bo‘lgan chizma listi ... deb belgilanadi. 

1) A3;                        3) A2; 

2) A1;                        4) A4. 

 

11. Tomonlarining o‘lchami 1189x841 mm va yuzasi 1 m
2
 ga teng bo‘lgan 

format ... deb belgilanadi. 

1) A4;          4) A1; 

2) A3;           5) A0. 

3) A2; 

 

12. Asosiy yozuvni ... formatning uzun tomoni bo‘ylab joylashtirishga ruxsat 

etilmaydi. 

1) A1;                 3) A3; 

2) A2;                  4) A4. 

 

13. O‘lchamlari 210x297 mm bo‘lgan format chizma standartlariga asosan ... 

deb belgilanadi. 

1) A4;                   3) A2; 

2) A0;                    4) A3. 

 

14. Standart formatlarning belgilanishiga mos o‘lchamlarini aniqlang. 

1) A1                         A) 594x841 

2) A2                          B) 420x594 

3) A3                          V) 297x420 

4) A4                           G) 210x297 

 

15. Chizmada tasvirning masshtabi qanday ko‘rsatiladi? 

1) 5:1; 

2) M 5:1; 

3) (5:1); 

4) {5:1}. 

 

16) ... masshtab standartga mos kelmaydi. 

1) 1:2; 

2) 2,5:1; 

3) 1:10; 

4) 3:1. 

 

17. Tasvirning ko‘rinadigan konturlari chizmada qalinligi ... mm bo‘lgan 

asosiy tutash chiziq bilan bajariladi. 

1) 0,5 – 1,4; 

2) 2 – 3;  

3) 1 – 1,5; 

4) 1,5 -2. 



73 

 

 

18. Shriftning o‘lchami h ... bo‘yicha aniqlanadi. 

1) bosh harflarning mm lardagi balandligi; 

2) kichik harflarning mm lardagi balandligi; 

3) kichik harflarning balandligi va eni; 

4) qo‗shimcha belgilarning balandligi. 

 

19. Keltirilgan masshtablarga mos nomlanishlarni aniqlang. 

1) 5:1                                       A) kattalashtirish masshtabi; 

2) 1:5                                        B) kichraytirish masshtabi; 

3) 1:1                                        V) haqiqiy kattalik 

 

20. Chizma standartlarida shriftlarning quyidagi qatori belgilangan ... 

1) 2,5 – 3,5 – 6 – 10; 

2) 2,5 – 3,5 – 5 – 7; 

3) 5 -7 – 14 – 18; 

4) 2,5 – 3 – 5 – 7. 

 

 

MAHSULOT CHIZMALARINI BAJARISH 

21. Ko‘rinish – bu ... 

1) asosiy proeksiya tekisliklaridan hech biriga parallel bo‗lmagan tekislikdagi 

buyumning tasviri; 

2) buyumning kuzatuvchiga nisbatan ko‗rinadigan tomonining tasviri; 

3) buyum sirtining alohida chegaralangan qismining tasviri. 

 

22. Berilgan buyum uchun chizmadagi ko‘rinishlar soni ... bo‘lishi kerak 

1) minimal; 

2) maksimal; 

3) minimal, lekin chizmaning tushunarliligini ta‘minlaydigan. 

 

23. Asosiy ko‘rinishlar ... ta 

1) 3 

2) 6 

3) 2 

4) 1 

24. Chizmadagi qirqimda ... tasvirlanadi 

1) kesuvchi tekislik tushgan (joylashgan) qism; 

2) kesuvchi tekislikka tushgan va undan orqada joylashgan qismlar; 

3) kesuvchi tekislikdan orqada joylashgan qismlar. 

25. Belgilangan ko‘rinishlarga mos keladigan nomlanishlarni aniqlang 

A) ustdan ko‗rinish; 

B) yon tomondan ko‗rinish; 

V) olddan ko‗rinish. 

 

 

 

 

 

26. Oddiy qirqim ... bajariladi 

1) bitta kesuvchi tekislik yordamida; 

2) bir-biriga nisbatan parallel joylashgan bir nechta kesuvchi tekisliklar yordamida; 

3) bir-biriga nisbatan burchak ostida joylashgan bir nechta kesuvchi tekisliklar 

yordamida. 

 

27. Chizmada kesuvchi mavhum tekislik (A) yordamida bajarilgan kesim va 

qirqimlar ... ifodasi orqali belgilanadi 

1) A; 

2) A – A; 

3) (A). 

 

28. Chizmadagi asosiy (bosh) ko‘rinish ... 

1) butunlay chizilmasligi ham mumkin; 

2) detalning mexanizmdagi vaziyati bo‗yicha aniqlanadi; 

3) chizma formatini bir tekisda to‗ldiradigan qilib tanlanadi; 

4) ixtiyoriy tanlanadi; 

5) detal shakli va o‗lchamlari haqidagi eng ko‗p tasavvurni berishi kerak. 

 

29. Chizmadagi chegaralovchi chiqarish elementi ... 

1) to‗lqinsimon chiziq; 

2) shtrix chiziq; 

3) asosiy tutash chiziq; 

4) ingichka tutash chiziq. 

 

30. Detallarning ish chizmalarini bajarishda tasvirning masshtabi ... bo‘lishi 

kerak 

1) haqiqiy kattalikda; 

2) ixtiyoriy; 

3) bir nechta marta kattalashgan; 

4) standartlarga mos holda qabul qilingan. 

31. Mahsulotning konstruksiyasi, uning asosiy qismlarining o‘zaro aloqa 

(bog‘lanish) larini aniqlangan hamda mahsulotning ishlash prinsipi 

tushuntirilgan konstruktorlik hujjati ... deyiladi 

1) gabarit chizma; 

2) sxema; 

3) montaj chizma; 

4) umumiy ko‗rinish chizmasi. 

 

32. Yig‘ish chizmasida yonma-yon joylashgan detallarning tegib turgan 

qismlari ... chiziladi 

1) ikkita chiziq bilan; 

2) bitta chiziq bilan; 

3) uzuk chiziq bilan; 

4) shtixpunktir chiziq bilan. 

 

33. Yig‘ish chizmalarida bitta detalning shtrixlanishi barcha tasvirlarda ... 

bajarilishi kerak 

1) umumiy holda 45
o
 burchak ostida bitta yo‗nalish bo‗yicha; 

2) umumiy holda 45
o
 burchak ostida turlicha yo‗nalish bo‗yicha; 

3) ixtiyoriy; 

4) umumiy holda 75
o
 burchak ostida 

 

34. Yig‘ish chizmalarida ... o‘lchamlari qo‘yiladi 

1) mahsulot tarkibiga kiradigan original detallarning; 

2) gabarit, o‗rnatish, biriktirish; 

3) mahsulot tarkibiga kiradigan standart detallarning. 

 

35. Yig‘ish chizmalarida ... o‘lchamlari qo‘yilmaydi 

1) gabarit; 

2) o‗rnatish; 

3) biriktirish; 

4) faska. 

 

36. Yig‘ish chizmalarida mahsulotning tarkibiy qismlari ... yordamida 

belgilanadi 

1) o‗lchamlar; 

2) tafsilotli ro‗yxat (spetsifikatsiya); 

3) pozitsiya (vaziyat) raqamlari; 

4) shtrixlash. 

 

37. Yig‘ish chizmalarida pozitsiya (vaziyat) raqamlari ... joylashgan chiqarish 

chiziqlarining tokchalariga qo‘yiladi. 

1) vertikal; 

2) qiya; 

3) gorizontal; 

4) ixtiyoriy. 

 

38. Yig‘ish chizmalarida ... pozitsiya (vaziyat) raqamlarini qo‘yish uchun 

umumiy chiqarish chizig‘ini o‘tkazishga ruxsat etiladi 

1) rezbali detallarning; 

2) standart detallarning; 

3) o‗zaro bog‗lanishlari aniq ko‗rinib turgan detallar guruhi; 

4) har qanday birikmalar uchun. 

 

 

39. Yig‘ish chizmalarida pozitsiya (vaziyat) raqamlari ... joylashtiriladi 

1) ixtiyoriy; 

2) ustun ko‗rinishida guruhlanadi; 

3) qator ko‗rinishida guruhlanadi; 

4) ustuncha va qatorlar ko‗rinishida guruhlanadi. 

 

40. Yig‘ish chizmalarida pozitsiya (vaziyat) raqamlarini belgilash uchun 

chiqarish chiziqlari va tokchalari ... bajariladi 

1) asosiy tutash chiziq yordamida; 

2) shtrixpunktir chiziq yordamida; 

3) ingichka tutash chiziq yordamida; 

4) shtrix chiziq yordamida. 

 
 

DETALLARNING BIRIKMALARI 

 

 

41. Rezbali birikma ...-shaklda tasvirlangan 

 
 

42. ... birikma ajralmaydigan birikma hisoblanadi 

1) shponkali; 

2) shlitsali; 

3) vintli. 

 

43. Tarkibiy qismlarini shikastlamasdan qismlarga ajratish mumkin 

bo‘lmagan birikma ... deb ataladi 

1) ajraladigan; 

2) ajralmaydigan; 

3) yig‗ma; 

4) yig‗ish chizmasi. 

  

44. Payvandlash yoki elimlash usuli bilan hosil qilinadigan birikmalardagi 

elementlarning birikish joylari qalinligi ... bo‘lgan tutash chiziq orqali 

tasvirlanadi 

1) S; 

2) 2S; 

3) S/2; 

4) S/3.  

 

 

45. Tekis konturning silindr yoki konik sirt bo‘ylab vintsimon 

harakatlanishidan hosil bo‘lgan sirtga ... deyiladi 

1) rezba profili; 

2) rezba;  

3) rezba qadami; 

4) rezba sbegi. 

 

46. ... chizmalarda tashqi rezba tasvirlangan 

 
 

47. ... chizmada ichki rezba tasvirlangan 

 
 


